Монгол Улсын Их Хурлын 2010 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 06 дугаар сарын 09-ний өдөр (Лхагва гараг)-ийн хуралдаан 11 цаг 00 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Д.Арвин ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 15 гишүүн ирж, 83.3 хувийн ирцтэй байв. Үүнд:


Чөлөөтэй: Л.Гүндалай, Д.Оюунхорол.


Өвчтэй: П.Алтангэрэл.


Монгол Улсын 2009 оны нэгдсэн төсвийн гүйцэтгэл болон Засгийн газрын 2009 оны жилийн эцсийн санхүүгийн нэгдсэн тайлан (хоёр дахь хэлэлцүүлэг)


Хэлэлцэж буй асуудалтай холбогдуулан Сангийн сайд С.Баярцогт, дэд сайд Т.Очирхүү, тус яамны Нягтлан бодох бүртгэлийн газрын орлогч дарга Б.Ганболд, Нэгдсэн төсвийн хэлтсийн дарга Н.Нарангэрэл, ахлах мэргэжилтэн Д.Даариймаа, Төрийн сангийн газрын Санхүүжилт тайлан бүртгэлийн хэлтсийн дарга Ц.Ариунсанаа. Эрүүл мэндийн сайд С.Ламбаа, тус яамны Санхүүгийн газрын дарга Н.Түмэндэмбэрэл. Нийгмийн хамгаалал, хөдөлмөрийн дэд сайд Д.Нямхүү, тус яамны Төрийн нарийн бичгийн даргын үүрэг гүйцэтгэгч Т.Энхтуяа, Санхүүгийн газрын дарга Б.Мөнхзул. Нийгмийн даатгалын ерөнхий газрын дарга Ч.Алтанхуяг.

Боловсрол, соёл, шинжлэх ухааны сайд Ё.Отгонбаяр, тус яамны Төрийн нарийн бичгийн дарга Б.Мишигжав, Монгол Улсын Ерөнхий аудиторын орлогч Б.Батбаяр, Гүйцэтгэлийн аудитын газрын захирал Д.Ганбилэг, ахлах аудитор А.Сүхбаатар, УИХ-ын Тамгын газрын Эрх зүй, хууль тогтоомжийн хэлтсийн зөвлөх Э.Эрдэнэсүрэн, Нийгмийн бодлого, боловсрол, соёл, шинжлэх ухааны байнгын хорооны зөвлөх Ц.Батнасан, референт П.Тогоо, Р.Болормаа нарын бүрэлдэхүүнтэй ажлын хэсэг байлцав.

Тайлантай холбогдуулан УИХ-ын гишүүн С.Эрдэнэ, З.Алтай, А.Тлейхан нарын асуусан асуултад УИХ-ын гишүүн С.Ламбаа, ажлын хэсгээс Д.Нямхүү, Ц.Ариунсанаа, Ч.Алтанхуяг, Т.Очирхүү, Б.Батбаяр, Т.Энхтуяа нар хариулж, тайлбар хийв.

УИХ-ын гишүүн А.Тлейхан, С.Эрдэнэ, Д.Арвин нар санал хэлэв.

Төсвийн гүйцэтгэлийг хэлэлцсэн тухай Байнгын хорооноос санал, дүгнэлт гаргаж, Төсвийн зарлагын дэд хороонд хүргүүлэхээр тогтов. 

Хуралдаан 12 цаг 10 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН

ХОРООНЫ ДАРГА  Д.АРВИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ Д.ЭНЭБИШ

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ НИЙГМИЙН

БОДЛОГО, БОЛОВСРОЛ, СОЁЛ ШИНЖЛЭХ УХААНЫ БАЙНГЫН

ХОРООНЫ 06 ДУГААР САРЫН 09-НИЙ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Хуралдаан 11 цаг 00 минутад эхлэв.


Д.Арвин: -Энэ өдрийн амрыг эрин мэндчилье. Байнгын хорооны хуралд ирвэл зохих 18 гишүүнээс ирсэн 11 байна. Байнгын хорооны хурлын ирц 61.0 хувьтай байгаа учир Байнгын хорооны хурал нээснийг мэдэгдье.


Хэлэлцэх асуудлаа танилцуулъя. Нэг асуудал хэлэлцэнэ. 

Монгол Улсын 2009 оны нэгдсэн төсвийн гүйцэтгэл болон Засгийн газрын 2009 оны жилийн эцсийн санхүүгийн нэгдсэн тайлан  (хоёр дахь хэлэлцүүлэг)

Энэ асуудлыг хэлэлцүүлэх байна. Хэлэлцэх асуудалтай холбогдуулж санал хэлэх гишүүн байна уу? Байхгүй бол энэ асуудлаа баталъя.

Ажлын хэсгийг танилцуулъя. Эрүүл мэндийн яамны сайд Ламбаа, мөн Түмэндэмбэрэл Эрүүл мэндийн яамны Санхүүгийн газрын дарга, Нийгмийн хамгаалал хөдөлмөрийн яамнаас Мөнхзул байна уу? Мөнхзул санхүүгийн газрын дарга, Алтанхуяг Нийгмийн даатгалын ерөнхий газрын дарга, Ганди сайд тэнд хурал удирдаж байгаа. Боловсрол, соёл, шинжлэх ухааны яамнаас Отгонбаяр сайд оролцож байна. Үндэсний аудитын газраас Батбаяр байна уу? Ганбилэг Гүйцэтгэх аудитын газрын захирал, Сүхбаатар ахлах аудитор, Сангийн яамнаас Ганболд, Нарангэрэл Сангийн яамны Нэгдсэн төсвийн дарга, Ариунсанаа, Дариймаа ийм ажлын хэсэг байна.

Ингээд УИХ-ын гишүүдээс асуулт асуух гишүүд байна уу? Байхгүй юу. Санал хэлэх гишүүд байна уу? Эрдэнэ гишүүн.

С.Эрдэнэ: -2009 оны төсвийн гүйцэтгэлийн асуудал дээр бас нэлээн ажилласан. Ер нь бол Засгийн газрын түвшинд салбарын яамдууд, холбогдох газруудын төсвийн сахилга, хариуцлага бол маш сул байгаа гэсэн ийм дүгнэлттэй байгаа. Тэгээд энэнтэй уялдуулаад бас өнөөдөр Эрүүл мэндийн яам, Нийгмийн хамгаалал, хөдөлмөрийн яам, түүний харьяа агентлаг газруудын асуудал дээр бас товчхондоо харсан. 

Өнөөдөр 2009 оны төсвийн гүйцэтгэлийн ерөнхий явц байдал, төсвийн гүйцэтгэл дээр гарч байгаа зөрчлүүд эд нар дээр бас бид нар эргэж ярих ёстой юмаа. Тэгээд өнөөдөр бүр ингээд урсгалаар шуураад ингээд гүйцэтгэл гэхээр бид нар зүгээр түвэгшээгээд батлаад хаячихдаг. Яг үндсэндээ төсөв батлахаасаа илүү төсвийн гүйцэтгэлийг бид нар хэлэлцэж, хянаж, төсвийн гүйцэтгэл дээр асуудлыг нэлээн нарийн ярих ёстой. Манайхан чинь ирэх оныхоо төсвийг батлах дээр болохоор маш идэвхтэй оролцдог. Төсвийн гүйцэтгэл буюу өнгөрсөн оныхоо төсвийн гүйцэтгэлийн асуудал дээр маш хайнга ханддаг энэ байдлаас болоод сахилга хариуцлагагүй асуудал бол газар авсан шинжтэй явдаг гэж би ингэж ойлгож байгаа.

Энд бас нэг зүйлийг тодруулмаар байна. Нийгмийн даатгалын сангийн эргэн төлөгдөх хөрөнгийн асуудал 2009 онд ямархуу байдалтай шийдэгдсэн бэ. Засгийн газрын 2021 он хүртэл стратеги төлөвлөгөөнд нийгмийн даатгалын ялангуяа 60 оноос хойш төрсөн иргэдийн нэрийн дансны үлдэгдлийг 2007 оноос эхлээд хагас хуримтлалын тогтолцоонд шилжүүлнэ гэсэн ийм зорилт байгаа. 2012 оноос эхлээд бүрэн хуримтлалын тогтолцоонд шилжинэ гэсэн ийм асуудал байж байгаа. Тэгтэл өнөөдөр энэ дээр нэрийн дансны тэр хагас хуримтлалын болон бүрэн хуримтлалын тогтолцоонд шилжих асуудал бол ямар ч алхам хийгдээгүй байж байгаа. Тэгээд энэ хоноцын сэтгэлээр хандаад байдгаа одоо боливол яасан юм бэ. Дараа дараагийн Засгийн газар нь тэр ачаагаа үүрдэг юм байгаа биз, лайгаа үүрдэг юм байгаа биз гэсэн байдлаар өнөөдрийн энэ одоо яг эрх мэдэл, албан тушаал үүрэг хариуцлага хүлээж байгаа улсууд энд ингэж хандаж байгаа бол энэ бол хамгийн хариуцлагагүй бөгөөд энэ бол дэндүү амиа хичээсэн, цаана нь өчнөөн олон даатгуулагчийн эрх ашгийг хөндсөн ийм асуудал байгаа.

Тэгээд өнөөдөр одоо 2 жилийн өмнө дөө бараг 2007 оны 12 сарын 31-ний байдлаар 1.7 триллион төгрөгний нэрийн дансны үлдэгдэлтэй байхаар талууд тохиролцоод энийгээ баталсан байгаа. Гэтэл энэ мөнгийг ер нь ямархуу байдлаар байршуулах гээд байгаа юм. Тэр тухайн үедээ ярихдаа бол ашигт малтмал, уул уурхайн баялгаас орж ирж байгаа тэр ашгаас энэ хуримтлал үлдэгдлийг эргэж байршуулах асуудлыг шийднэ, энэ чинь бараг юу ч биш шахуу л юм яриад байсан.

Өнөөдөр яг хэдэн төгрөг байршчихаад байгаа юм. Миний мэдэх юм бол мэдэхгүй одоогоор мөнгө байршсан тийм мэдээлэл аваагүй байна. Хоёрдугаарт гэвэл өнөөдөр 15 оноос эхлээд эхний тэтгэвэр авагч тэтгэвэрт гарна. Одоо 55 хүрээд эхний эмэгтэй тэтгэвэр авагч тэтгэвэрт гарна. Нэрийн дансанд чинь сохор зоос ч байхгүй. Хэн хаанаасаа, ямар юмаараа тэтгэвэр тавих гээд байгаа юм. Өнөөдөр энэ даатгуулагчдын хөрөнгөөр тоглосон юм бол одоо тэр хариуцлагаа хүлээгээд тэр мөнгийг нь буцааж хийгээч ээ. Мөнгөн үнэлэмжээр ярих юм бол наадах чинь 3.6-4.2 триллион төгрөг байхаар тооцоо гарч байгаа шүү.  

Өнөөдөр хүний хадгаламж нэрийн дансанд байршуулсан мөнгөн дээр хүү тооцож, тэр мөнгийг зөв менежмент хийж өсгөж үржүүлж байх ёстой. Гэтэл өнөөдөр төрийн санд аваачиж байршуулчихаад, төсвийн цоорхой бөглөөд л явж байгаа шүү дээ яг үнэндээ бол. Хүний ирээдүйд эрсдлээс өөрийгөө хамгаалах гэж хийсэн мөнгийг ямар ч эрээ цээр байхгүй, дээрэмдэж авч одоо энэ үйл ажиллагаандаа хэрэглэчихээд, тэр мөнгөнд нь эргээд ямар ч хүү тооцдоггүй. Би одоо Төрийн санг мэдэж байна. Жилийн одоо хэдэн хувь ч билээ, 2, 3 хувь ч билүү, хувийн хүүтэй байсан санагдаж байна. Тэр хүүгээ ч төлдөггүй шүү дээ яг ний нуугүй хэлэхэд. Сангийн яам бол энэ дээр дэндүү муухай бүдүүлэг, дэндүү муухай харгис хандаж байгаа шүү. 

Тэгээд 2009 оны төсвийн гүйцэтгэл дээр бол энэ нийгмийн даатгалын сангийн асуудлыг ярих ёстой юмаа. Ер нь одоо бид нар энэ даатгуулагчдын өмнө, иргэдийн өмнө үнэхээр төр гэж байдаг юм бол төр үүрэг хариуцлагаа хүлээх ёстой. Алийн болгон бид нар ингэж бие биенийгээ дандаа хаацайлж, асуудлыг дандаа ингэж хариуцлагаас гадуур орхиж байх юм бэ. Тийм учраас би холбогдох яам, хариуцаж байгаа улсуудаас би энэ тал дээр тайлбар авмаар байна.

Д.Арвин: -Сангийн яамны бүртгэлийн газрын дарга Ганболд хариулах уу. Хэн хариулах вэ? Хариуцсан нь Алтанхуяг л даа. Тэр банкинд байлгах.

С.Эрдэнэ: -Би Алтанхуягаас асуугаагүй шүү дээ. Би Сангийн яамнаас асуугаад байна. Тэр Сангийн яамныхан хариул л даа.

Д.Арвин: -Алтанхуяг бол ойлгомжтой шүү дээ. 

С.Эрдэнэ: -Хүний мөнгө аваачиж Төрийн санд байршуулчихаад та нар тэгээд өчнөөн жил хүний мөнгө дээрэмдэж хэрэглэчихээд, тэгээд одоо болохоор Алтанхуяг мэднэ гээд байх юм. Алтанхуяг яахаараа мэддэг юм. Наана чинь мөнгөө дээрэмдүүлчихсэн хүн яахаараа мэддэг юм. 

Ц.Ариунсанаа: -Эрдэнээ гишүүний асуултанд хариулъя. Сангийн яамны Төрийн сангийн газрын хэлтсийн дарга Ариунсанаа. 

Өнгөрсөн 2009 онд 4 талт гээд 115 тэрбум төгрөгийг арилжааны банкуудад хадгаламж хэлбэрээр байршуулж болно гээд өнгөрсөн оны эцсийн байдлаар 80-аад тэрбум төгрөг арилжааны банкинд хадгаламж хэлбэрээр Нийгмийн даатгалын санд байршуулж байгаа. Манайх бол нийгмийн даатгалтай гэрээ байгуулж хөрөнгий нь байршуулдаг. Байж байгаа нийт Төрийн санд байж байгаа хөрөнгийг бол бид нар ямар нэгэн зүйлд зарцуулдаггүй ээ. Манай нийт Монголбанкинд байгаа харилцах дансны үлдэгдлийн нэг 30, 40 хүртэлх хувийг эзлээд л төрийн санд байршиж байгаа. Монголбанкинд байгаа үлдэгдлийг. 

Өнөөдрийн байдлаар гэхэд 260 гаруй тэрбум төгрөгний 70 тэрбум төгрөг нь л Нийгмийн даатгалын сангийн хөрөнгө байгаа. Нийт хөрөнгийнхөө 50 хүртэлх хувийг арилжааны банкин дээр нийгмийн даатгалын сан байршуулж байгаа. 

С.Эрдэнэ: -Тэгээд яахаараа нийгмийн даатгалын сангийн хөрөнгийг ашигладаггүй юм бол Төрийн санд ямар ашигтай гэж тэнд байршуулж байгаа юм нэгдүгээрт. Хоёрдугаарт, тэр Нийгмийн даатгалын сангийн үлдэгдэл хөрөнгийг яахаараа хүү тооцохгүй, тэрийг өсгөхгүй, тэр Нийгмийн даатгалын сангийн үлдэгдэл хөрөнгө дээр менежмент хийлгэхгүй ингээд бариад байдаг юм. Хоёрдугаарт гэвэл та нар худлаа битгий ярь л даа. Төрийн сангийн үлдэгдэл, Нийгмийн даатгалын сангийн үлдэгдлээс доошоо орж байсан тохиолдолд нэг биш удаа байгаа шүү дээ. Тэгээд энийг чинь ашиглаагүй гэж үзэх юм уу? Битгий барин тавин ингэж худлаа яриач нэгдүгээрт.

Хоёрдугаарт гэвэл наадах чинь 2002 онд Засгийн газрын 272 дугаар тогтоолоор Нийгмийн даатгалын тухай хуулийг зөрчиж, энэ Засгийн газрын тогтоолоор байршуулсан мөнгө шүү дээ наадах чинь. Хууль давсан Засгийн газрын тогтоол гэж ер нь хаана байдаг юм. Наад Нийгмийн даатгалын тухай хуулинд чинь байж байгаа. Нэг төрлийн сангийн хөрөнгийг өөр төрлийн санд байршуулах, зориулалт бусаар ашиглахыг хориглоно гэсэн хуулийн заалт байгаа. Одоо ч хүчин төгөлдөр байгаа энэ заалт. Тэгээд энэ хуулийг зөрчөөд, тэгээд та нар өнөөдөр энэ хөрөнгийг төрийн санд аваачиж байршуулчихаад, өөр төрлийн сан мөн биз дээ наад төрийн сан чинь. Нийгмийн даатгалын сангаас өөр. Тэгчихээд өнөөдөр энэ мөнгөнд нэгдүгээрт хүү тооцдоггүй та нар. Хоёрдугаарт, энэ мөнгийг ямар нэгэн эргэлт менежмент хийх тэр бүх нөхцөлийг нь хаачихдаг. 

Гуравдугаарт, өнөөдөр энэ нэрийн дансанд байх ёстой иргэдийн мөнгө хаана байна? Сангийн яам энэ дээр өнөөдөр ямар хариуцлага хүлээж байгаа юм.

Д.Арвин: -Ариунсанаа.

Ц.Ариунсанаа: -Өнгөрсөн 2009 оны тухайд би саяын тэр тоог хэллээ. 2008 онд бол санхүүгийн байдал хүндрэлтэй, орлогын дутагдалтай байсан учраас тэр нийгмийн даатгалын хөрөнгөөс тухайн үед үлдэгдлийг нь урсгал санхүүжилтэнд цаг хугацааны хувьд бол ашиглаж байсан нь үнэн. 2008 оны эхний улиралд. 2009 оны тухайд хэллээ уучлаарай. 2001 онд бол Засгийн газрын тогтоолоор Төрийн сангийн нэгдсэн дансны тогтолцоог хэрэгжүүлж эхлэхэд 2002 оноос эхлээд нийгмийн даатгалын сангийн хөрөнгийг Засгийн газрын тогтоолоор, тэгээд Нийгмийн даатгалын ерөнхий газартай Сангийн яамны Төрийн сангийн газар гэрээ байгуулж байршуулж байсан. Тухайн үедээ бол.

С.Эрдэнэ: -(микрофоноо асаагаагүй ярьсан) …хууль зөрчсөн үйлдлээ яаж залруулах гээд байгаа юм бэ. наадахаа залруулаач ээ. Наадах чинь одоо хууль нь хүчин төгөлдөр хэвээрээ байгаа шүү дээ. Хоёрдугаарт гэвэл наад хөрөнгө чинь одоо хэрэглэгч нь эхнээсээ гарч ирэх гээд байна шүү дээ. Одоо 15 оноос эхлээд эхний 55 нас хүрсэн эмэгтэй тэтгэвэрт гарч эхэлнэ. Та нар хаанаас ямар мөнгө өгөх гээд байгаа юм тэр хүнд. 11-нээс байна уу, хувь тэнцүүлсэн юугаар гарах байх л даа. 

Тэгээд одоо үндсэндээ бол та нар Нийгмийн даатгалын нэрийн дансанд үнэхээр өнөөдөр сохор зоос ч байхгүй. Тэгээд энийг хэдэн жил ингэж хойш нь хаях юм бэ. Жилд ядаж нэг 50 тэрбум төгрөг байршуулаад яваач ээ гэдэг саналыг удаа дараа тавьж байсан. Сангийн яам… дандаа үл ойшоодог. Тэгээд одоо 2010 оны төсвийн тодотголд одоо жишээ нь хөрөнгө суусан уу, Нийгмийн даатгалын санд эргэж байршуулах мөнгөн дээр. 2009 оны гүйцэтгэлээр Нийгмийн даатгалын санд ямар үйлдэл хийсэн та нарт. Тайлагнах тайлан байхгүй шүү дээ та нарт. Хүний мөнгө дээрэмдчихээд хэнэггүй сууцгаагаад байх юм. Наадах чинь төрийн мөнгө биш шүү.

Д.Арвин: -Тодорхой нэг хариулт өгчих Ариунсанаа.

Ц.Ариунсанаа: -Тухайн үед хийгдэж байсан гэрээнүүд болон тэр Нийгмийн даатгалын сангийн үйл ажиллагаатай холбоотойгоор Төрийн санд хэрхэн байршуулсан талаар дэлгэрэнгүй тайлбарыг бид Байнгын хорооны гишүүдэд хүргүүлье. Гэрээний хуулбартай нь. Засгийн газрын тусгай сангуудын хууль анх хууль болон батлагдахад Төрийн санд бүх Засгийн газрын тусгай сангуудыг байршуулна гэдэг заалтаар бол байж байгаад нэмэлт, өөрчлөлт орж ирж байж Нийгмийн даатгалын сангийн хөрөнгийг бол арилжааны банкуудад байршуулахаар тусгайлан гаргасан. 

Цаашид бол нэрийн дансны хөрөнгийг хэрхэн нөхөн бүрдүүлэх талаар бол Төсвийн бодлогын газрынхан дэлгэрэнгүй та бүхэнд тайлбар хэлэх байх аа. Би бол яг тэр хэрхэн яаж нөхөн бүрдүүлэх талаар би бол тайлбар хэлж чадахгүй байна.

С.Эрдэнэ: -Тэгэхээр Ариунсанаа, энэ дээр одоо жишээ нь Нийгмийн даатгалын сангийн үлдэгдэл хөрөнгө хэдэн тэрбум байгаа юм нэгдүгээрт. Хоёрдугаарт, нэрийн дансанд байх ёстой мөнгөний хэмжээ хэд байгаа юм? Яг Засгийн газрын одоо эргээд Нийгмийн даатгалын санд төлөх өр хэд байгаа юм?

Д.Арвин: -Хэн хариулах юм? Алтанхуяг хариулах уу. Бэлэн тоо байна уу? 

Ч.Алтанхуяг: -6 сар, 5 сарын эцсийн байдлаар Нийгмийн даатгалын сангуудын харилцахын үлдэгдэл нь нийтдээ 216 тэрбум төгрөг байна. Үүнээс 88 тэрбум төгрөг нь Төрийн санд байж байгаа. Энэ Төрийн сантай бол өнөөдрийг хүртэлх хугацаанд гэрээ байгуулах талаар хөөцөлдөж байгаа хэдий ч гэрээ байгуулж чадаагүй. Ноднин жил 7-хон хоногийн хугацаатай оны эцэст гэрээ байгуулсан. Энэ жил бол гэрээ байгуулах гээд одоо тодорхой яг албан ёсны хариу бол Төрийн сангаас албан бичгээр хариу авч чадаагүй тэгээд ийм байдалтай байж байгаа.

Д.Арвин: -Өөр асуух асуулттай гишүүн байхгүй.

З.Алтай: -Ийм шүү дээ Арвин даргаа. Энэ асуудлаар 8 онд байна уу, 9 онд манай Байнгын хорооноос нэлээд олон улсууд очиж, 9 онд байх аа, та нарыг байж байхад. Яг энэ асуудлаар бол хангалттай ярьсан шүү дээ. За зу болоод, одоо тийм юм байхгүй, бид бол ерөөсөө дахиж тийм юм гаргахгүй, тэгнэ ингэнэ, даже наад сангий чинь арвижуулаад, хүүгий нь өндөр болгож, банкнуудад гэрээ хийж байршуулаад, бөөн мөнгө олоод, тэгээд яваандаа цаашдаа бол өв залгамжлуулах гэдэг юмыг бас яриад, хийж байгаа юу гэсэн хийж байгаа. Гадаад, дотоодын юм судалж байгаа. Бараг ажлын хэсэг гараад одоо хуулийн төсөл өргөн барих байх эд нар гээд ямар худлаа ярьдаг юм бэ энэ чинь одоо.

Бид нар очиж тэнд нэг шалгасан болдог, энэ хэд бидний амыг нэг муур хулгана болж тоглож, хаасан болдог. Тэгээд эргээд нэг жил гаруйхны дараа уулзангуут нөгөө энд очиж ажлын хэсгийн гарсан барьсан ямар ч үр дүн байхгүй, бахь байдгаараа. Тэгвэл энд Их Хурал хуралдаад, Байнгын хороо сүрийг бадруулж тэнд очиж баахан юм далан долоон юм ярьж шалгаж барьж, үүрэг заавар өгөх ямар хэрэгтэй юм бэ? Тэгээд энэ дээр чинь хариуцлага тооцдоггүй юм уу? Байнгын хороо ядахдаа энэ дээр тооцдоггүй юм уу? Энэ ажлынхаа үр дүнг эргэж хараад. Ингэж хариуцлага тооцохгүй яваад л байх юм бол дараа жил дахиад л ингээд сууна. Энэ бүрэлдэхүүнээрээ, дахиад л энийгээ яриад, чи би дээ тулаад ингээд суух л байна шүү дээ. Яаж ажил ингэж урагшаа явах юм бэ энэ чинь. Хариуцлага тооцъё л доо энэ улсуудтай. Халдаг, сольдог, өөр ямар арга байдаг юм захиргааны. Хийе л дээ. Чөлөөлье л дөө энэ чинь. Эрх нь байдаг бол чөлөөлье л дөө. Ямар ч үр дүн байхгүй байна шүү дээ, утга алга байна шүү дээ тэгвэл бид. 

Д.Арвин: -Энэ асуудлаар үр дүнгий нь тооцох талаар дахиад бид нар ажлын хэсэг байгуулаад, дахиж энийг шалгая. Ер нь ганц Нийгмийн даатгалын мөнгө биш Эрүүл мэндийн даатгалын мөнгө ч гэсэн яг энэ хэмжээнд байгаа шүү дээ. Эрүүл мэндийн даатгалын мөнгийг яг эмч нар болохоор даатгалын мөнгөө авъя гэхээр Сангийн яам ч юм уу, аль яам нь ч юм татганаад ерөөсөө өгдөггүй. Энэ өгөхгүйгээсээ болоод тэнд иргэд, эмнэлэг хохирч байгаа тал байгаа шүү дээ. Яг мөнгө нь ийм байдалтай Сангийн яам хадгалуулаад, нэг амсуулсан болоод л, тэнд эмнэлэг, ард түмний үйл ажиллагааг бүр байхгүй орхигдуулж байгаа бол ойлгомжтой байгаа.

 Ийм учраас би тэгээд энэ асуудлаар Эрүүл мэндийн даатгалын хуулийг өргөн бариа гээд байхад Ламбаа сайдад хэлэхээр Ламбаа сайд Ганди сайдыг өргөн барина гэж байгаа. Ганди сайд дээр хөөе, тэр Эрүүл мэндийн даатгалаа өргөн бариач гэхээр Ламбаа сайд өргөн барина гээд ингээд хоёр сайд хоёр биен рүүгээ хийчихээд өнөөдөр хүртэл Эрүүл мэндийн даатгалын мөнгө, эрүүл мэндийн санхүүжилтийн мөнгө бол ерөөсөө ийм хүнд байдалд байгаа шүү дээ. Тэгээд энэ хоёр сайд чинь одоо хоёр биен рүүгээ хэлчихээд одоо энэ би хэллээ. Нямхүү сайд байна, Ламбаа сайд байна. Одоо энэ Эрүүл мэндийн даатгалын асуудал бол маш их ноцтой байгаа гэж би бодож байгаа. Хаана хаана нь мөнгө нь тэр болгон хүрэхгүй байгаа. 

Тийм учраас энэ хуулийг яагаад ингээд 2 яам, хоёр биен рүүгээ хэлээд ингээд байгаад байгаа юм. Энийг одоо эргэж хэлээдэхээч. 

С.Ламбаа: -Эрүүл мэндийн даатгалын хуулийн тухайд бол Эрүүл мэндийн яам хийдгээ хийгээд, өгдөгөө өгчихсөн. Үзэл баримтлалыг нь Хууль зүйн сайд баталдаг. Хууль зүйн сайд бол Эрүүл мэндийн сайдтай батлахгүй гээд манай руу хариу өгчихсөн. Тийм учраас Нийгмийн хамгаалал, хөдөлмөрийн сайдтай баталдаг. Угаасаа УИХ-ын тогтоолоор ажил үүргийн хуваарь дээрээ Нийгмийн хамгаалал, хөдөлмөрийн яаман дээр байж байдаг асуудал байхгүй юу. Нөгөө юу нь эдний газарт харьяалагддаг учраас манайд харьяалагддаггүй учраас тэгээд бид бол боловсруулсан юмаа өгчихсөн, 2 сайдын хамтарсан тушаал гараад ажлын хэсэг гарчихсан. Ажиллаад бүх юмаа хийгээд дууссан. 

Тэгээд арга буюу өчигдөр 3 хоногийн өмнө Засгийн газрын Хэрэг эрхлэх газрын дарга Хүрэлбаатараар ахлуулсан ажлын хэсэг 3 яамны Төрийн нарийн бичгийн дарга орсон ажлын хэсэг байгуулагдаад ажиллаж байгаа. Ирэх 7 хоногт энэ хуулинаас болоод Эрүүл мэндийн хууль хүртэл өргөн баригдахгүй байна шүү дээ. Засгийн газраас гарчихсан. Өө энэ хуулийг хамт өргөн барина гээд одоо манай тэр хууль хүртэл өргөн баригдахгүй л байж байгаа. Бэлэн болчихсон. 

Тийм учраас иргэний эрүүл мэндийн даатгалын хууль ер нь бол ирэх 7 хоногт Засгийн газрын хурлаар орох байх аа гэж найдаж байгаа. Хүрэлбаатар сайд ахлаад, хоёр, гурван яамны төлөөлөл орсон ийм юм байгаа. Энэ чинь ганцхан юман дээр маргаад ингээд байгаад байгаа шүү дээ. 

Д.Арвин: -Нямхүү сайд яг байдал ямар байгааг хэлээдэх.

Д.Нямхүү: -Сая одоогийн байдлыг нь бол Ламбаа сайд хэлчихлээ. Тэгэхээр үндсэндээ зарчмын ганцхан л маргаан байгаа юм. Тэр бол одоо Эрүүл мэндийн даатгалын санг төсвөөс өгч байгаа хөрөнгөтэй нийлүүлээд, тусгайд нь агентлаг байгуулаад, ганц сувгаар санхүүжүүлнэ гэж байгаа. Бид бол энэ дээр ганцхан зүйл хэлж байгаа. Эрүүл мэндийн даатгалын сангаас үйл ажиллагааг санхүүжүүлэхгүй ээ. Эрүүл мэндийн даатгалын сангаас зөвхөн үйлчилгээг санхүүжүүлнэ шүү гэдэг. Яг энэ дээр л бид нар хатуу байр суурь бариад байгаа юм. 

Д.Арвин: -Тлейхан гишүүн. Ирэх 7 хоногт одоо ер нь өргөн барих юм байна тиймээ. Тэгвэл бид Хүрэлбаатар сайдыг яах юм байна тиймээ.  

С.Ламбаа: -Тийм, Ерөнхий сайдын захирамж гараад ажлын хэсэг байгуулагдсан байгаа. 2 яамнаас нь одоо гаргаад. Ажлын хэсгийг нь нийлүүлээд, Хэрэг эрхлэхийн сайд одоо ахалж байгаа.

А.Тлейхан: -Баярлалаа. Юуны өмнө би Арвин даргаас нэг юм тодруулж асуумаар байна. Энэ чинь Дэгийн хууль зөрчиж байгаа юм биш үү. Сангийн сайд, тайлан хэлэлцэж байгаа Сангийн сайд юм уу дэд сайд байх ёстой юм биш үү энэ хуралд Дэгийн дагуу. Тэр сайдууд нь хаачсан юм Сангийн нэгдүгээрт. Энэ хүмүүсийг байлгах хэрэгтэй шүү дээ. Хүмүүс бид нар яриа маань ингээд сул хоосон яриа болоод өнгөрчихнө шүү дээ. Яахаараа энэ хуралд ордоггүй юм. 

Д.Арвин: -Засгийн газрын хуралд яг асуудал оруулж байна гээд ингээд.

А.Тлейхан: -Тэгвэл хойшлуулъя. Сайд нь байхгүй бид ингээд хоосон яриад сууж болохгүй юм чинь. Дэгийн хуулийн дагуу л явах ёстой бүх юм чинь нэгдүгээрт.

Д.Арвин: -Сангийн сайдыг дуудъя.

А.Тлейхан: -Хоёрдугаарт, аудитаас 2 зүйл тодруулъя. Аудитын дүгнэлтэн дотор хэд хэдэн санал байгаа. Нэгдүгээрт, Засгийн газрын тайланд бид нар хязгаарлагдмал дүгнэлт хийсэн гээд байгаа. Яагаад хязгаарлагдмал дүгнэлт хийх болсон бэ? Миний ойлголтоор бол хязгаарлагдмал дүгнэлт гэдэг маань үзэх ёстой баримт нь дутуу байсан, гүйцэд шалгах боломж олдоогүй гэж. Хязгаарлагдмал дүгнэлт хийхэд хэн хүргэсэн бэ, аль яам нь хүргэсэн юм. Сангийн яам юм уу, эсвэл ухаандаа энд сууж байгаа 3 яам юм уу нэгдүгээрт нь.

Хоёрдугаарт, аудитын дүгнэлтэн дотор зарим сангуудын зарцуулалт зөрчилтэй байна гэж байгаа юм. Тэр ч байтугай Засгийн газрын тусгай сангийн хөрөнгөөр барилгын засвар, урсгал засварын зардалд төлсөн … ийм мэдээлэл байгаа юм. Энэ аль яам юм бэ? Энэ дотор манай Байнгын хороонд харьяалагддаг энэ 3 яамнаас зөрчил байна уу? 

Гуравдугаарт, өнөөдрийн нийгмийн хамгийн тулгамдсан асуудал бол ажилгүйдэл байгаа. Тэгсэн мөртлөө өнгөрсөн жилийн ингээд тайлан харж байхад ажилгүйдлийн, хөдөлмөр эрхлэлтийн дэмжих санд орох ёстой хөрөнгө гүйцэд ороогүй. Хөдөлмөрийг дэмжих тухай хуулийн 16.1-ийн дагуу нийт орлогын 0.3 хувиас доошгүй хэмжээний хөрөнгө энэ санд төвлөрөх ёстой. Энэ төвлөрөгдөөгүй орхисон. Яагаад ноднин ийм төлөвлөгөөнд ороогүй вэ. Хөдөлмөрийн яам санал гаргаагүй юм уу, эсвэл Сангийн яам нь хассан юм уу? ямар учир байна? Яагаад хууль зөрчигдөв?

Хоёрдугаарт, өнгөрсөн жил гаднаас 15 мянган хүн авсан байдаг юм. Ажиллах хүчин авсан байдаг юм. Тэрнээс 7500 орчим нь ажлын байрны төлбөрөөс чөлөөлөгдсөн Засгийн газрын шийдвэрээр. Энийг хэн санаачлав? Яагаад ийм байдалд хүрэв? Энэ гадны ямар компаниудад хөнгөлөлт өгсөн бэ, чөлөөлсөн бэ? Тэр жагсаалтыг нь үзмээр байна. Ямар гэдэг хүн давуу эрхийг эдэлж байна. Энд ямар нэгэн өөр нөлөө байна уу? Бид яагаад хөдөлмөр эрхлэлтэнд аман дээрээ сайн ярьдаг мөртлөө бодит байдал дээр төвлөрөх ёстой мөнгийг нь яагаад төвлөрүүлсэнгүй вэ? 

Миний тооцоогоор энэнээс болж 20 гаруй тэрбум төгрөг хөдөлмөрийг дэмжих санд төвлөрөх ёстой юм төвлөрсөнгүй ээ гэж үзэж байгаа юм. Байдал ийм байхад бид яаж ажилгүйдлийг багасгах юм бэ нөхдүүд ээ? Ийм зүйлүүд дээр хариулт авмаар байна.

Д.Арвин: -Хэн хариулах вэ, нэрээ хэлээд яваарай.

Б.Батбаяр: -Ерөнхий аудиторын орлогч. Тлейхан гишүүний асуултанд хариулъя. Засгийн газрын санхүүгийн нэгдсэн тайланд хязгаарлалттай санал дүгнэлт өгсний үндэслэл юу вэ гэж асуусан. Засгийн газрын санхүүгийн тайланд санал, дүгнэлт өгөх хязгаарласан гол шалтгаан бол нэгдүгээрт, дамжуулан зээлдүүлсэн зээлийн төлөгдөөгүй хэсэгт алданги тооцоогүй байсан. 200 гаруй тэрбум төгрөгний. Гадаад орон олон улсын байгууллагуудын 271 тэрбум төгрөгийн тусламжийн бүртгэлийг бүрэн тусгаагүй байсан бүртгэлдээ. Монголбанкин дахь Засгийн газрын зээл тусламжтай холбоотой төлбөр тооцооны 13 дансны орлого, зарлага, үлдэгдлийг Засгийн газрын санхүүгийн тайланд тусгаагүй орхигдуулсан байсан. 

Засгийн газраас Нийгмийн даатгалын санд олговол зохих хөрөнгийн 236.3 тэрбум төгрөгийг зохих шийдвэр гаргаагүйгээс Төрийн сангийн санхүүгийн тайланд тусгаагүй байсан. Мөн төрийн болон орон нутгийн өмчийн эд хөрөнгийн дахин үнэлгээ хийсэн, тэгээд үндсэн хөрөнгөн дээр шинэ үнэлгээгээр нэмэгдүүлсэн дүнг Сангийн сайдаас баталсан аргачлалын дагуу гэж тооцож тайланд тусгаж батлаагүй байсан ийм зүйлүүд байсан учраас бид Засгийн газрын санхүүгийн тайланд зөрчилгүй санал өгөх боломжгүй байсан. Энэ хэсэгт нь бид нар санал дүгнэлт, баталгаа өгөхгүй. Бусад хэсэгт нь баталгаа өгч, ингэж санал дүгнэлтээ хязгаарласан юмаа.

Энэ санал дүгнэлт хязгаарлахад энэ Байнгын хороонд хамаарагдах байгууллагуудаас юу нь байна вэ гэвэл Нийгмийн даатгалын санд төрөөс тэтгэврийг нь хариуцах ёстой тэр 6 талт тийм хэлэлцээр хийгдээд Засгийн газрын тогтоолын дагуу. Тэгээд төрөөс тэтгэврийг нь хариуцах ёстой хүмүүсийг нь тэр юуг 2007 оны эцсийн байдлаар 236 тэрбум гэж тохирсон юм байна лээ. Тохиролцохоор ингэж тооцоогоор нийлсэн. Энийгээ болохоор Засгийн газрын шийдвэр гараагүй учраас Төрийн сангийн санхүүгийн тайланд тусгаагүй. Нийгмийн даатгалын сангийн санхүүгийн тайланд болохоор дутуу тусгасан. 112.4 тэрбумаар тусгагдсан. Энийгээ бас Сангийн яамтай тооцоо нийлж, баталгаажуулаагүй байсан нь бол бид нар санал дүгнэлт өгөх хязгаарлалт болсон юмаа гэж хэлье.

Хоёрдахь асуулт тэр сангуудтай холбоотой асуулт байсан. Засгийн газрын тусгай зориулалтын сангууд байгаа. Энэ дотроос 17 сан бол төлөвлөгөөгөө тасалсан, орлого төвлөрүүлэх төлөвлөгөөгөө тасарсан. Зарим нь бол үйл ажиллагаа явуулаагүй гээд. Энд бол нэлээн зөрчилтэй юугаас нь хэлэх юм бол Тариалан эрхлэлтийг дэмжих санд нэлээн зөрчил илэрсэн байгаа. Энэ Байнгын хороонд хамаарах юм уу, үгүй юм уу. Энд бол жишээлбэл одоо 485.5 сая төгрөг 2006 онд, 2007 онд 155.0 сая төгрөгийг ажилтнуудын орон сууцны хөнгөлөлттэй зээл олгох зориулалт бусаар ингээд зарцуулсан байгаа. Энэ нь бол 2009 онд болохоор зэрэг ноднингийн хувьд 1.3 тэрбум төгрөгний зардлыг яамны барилгын өргөтгөл засварт зарцуулсан гээд ийм зөрчил байгаа.

Тийм учраас бид энэ тусгай сангуудыг ерөөсөө нэг төсвийн бүрэлдэхүүн хэсэг болгож, орлого, зарлагынх нь төлөвлөгөөг Их Хурлаас баталж өгч байвал яасан юм бэ гэсэн санал хэлсэн юм. Хөдөлмөр эрхлэлтийг дэмжих сангийн орлого бүрдүүлэх нэг эх үүсвэр нь тэр ажлын байрны төлбөр байдаг гадаадын иргэн, гадаадын ажиллах хүч, мэргэжилтнийг ажиллуулсны ажлын байрны төлбөр байдаг. Энэ төлбөрийн орлого нь бол ноднин жил бол 12.4 сая төгрөгөөр тасарсан байгаа. Ноднин жилийн хугацаанд бол 3546 хүнийг ажлын байрны төлбөрөөс чөлөөлсөн Засгийн газрын шийдвэр гарсан юм байна лээ.  

Түрүүний зүгээр яригдаж байсан асуудалтай холбоод хэлэхэд Нийгмийн даатгалын сангийн хөрөнгөтэй холбогдуулаад хэлэхэд манай шалгасан хүрээндээ хэлэхэд энэ 6 талт хамтын хэлэлцээрийн хүрээнд түрүүний хэлсэн тэр 236.3 тэрбум төгрөгийг төрөөс хариуцах иргэдийн тэтгэвэрт зориулж, Засгийн газраас Нийгмийн даатгал санд олговол зохих хөрөнгийн хэмжээг бол 2007 оны эцсийн байдлаар ингэж тохирсон. Даатгуулагчийн тэтгэврийн даатгалын шимтгэлийн нэрийн дансны бас 2007 оны эцсийн байдал үлдэгдлийг 1 их наяд, 766.9 тэрбум төгрөгөөр тооцохоор тохиролцсон юм билээ. Энэ 6 тал. Гэхдээ энийгээ бол яг эцэслэж Засгийн газраар шийдээгүй, тусгаагүй байгаа.

Нийгмийн даатгалын сангийн чөлөөт үлдэгдлийг бол бас сүүлийн үед овоо арилжааны банкуудад байршуулж, тодорхой хувь хүү авч байгаа энийг бас хэлэх нь зүйтэй гэж. Өмнө нь бол бас их бага хүүтэй байдаг байсан бол, 2009 оны жилийн эцсийн байдлаар 12 арилжааны банкинд 74.8 тэрбум төгрөгийн хугацаатай хадгаламж байрлуулсан байгаа Нийгмийн даатгалын сангийн чөлөөт үлдэгдлээр. Жилийн дундаж хүү нь бол 9.28 хувь хүү байгаа. Банкны хувийн хүү нь бол. Тэгээд эндээс хадгаламжийн хүү бодогдоод 6.4 тэрбум төгрөгийн хүүгийн орлого олсон байгаа. Энэ нь бол өмнөх оноос 2.2 дахин өссөн бас нааштай үзүүлэлт байгаа.

 Мөн харилцах дансны үлдэгдэл 14 банкинд бас байна. Энэ Нийгмийн даатгалын сангийн. Энэнээс бол бас үлдэгдлээс энэ бол 126.5 тэрбум төгрөг байсан. Энэний чөлөөт үлдэгдэл жилийн 4.8 хувийн хүүтэйгээр одоо тооцоод, 12.2 сая төгрөгийн хүүгийн орлого олсон байгаа юм. Яахав энэ бол энэ хүүгийн хэмжээ бол Монголбанкны бодлогын хүүтэй бол ерөнхийдөө дөхөж очиж байгаа. Бага зэрэг л доогуур байгаа. Энэ нь бол яахав Монголбанкны бодлогын хүү яахав өөрчлөгдөөд байдаг учраас жилийн дундаж жигнэсэн дундажтай харьцуулах юм бол нэг жаахан доогуур л байгаа. Ерөнхийдөө нэг дөхөж очсон. Монголбанкны бодлогын хүүтэй. Ийм зүйлийг тодруулж хэлье.

Д.Арвин: -Нямхүү сайд тэр 0.3 хувь яагаад хөдөлмөр эрхлэлтийг дэмжих санд орохгүй байгаа юм? Яагаад олон улсуудыг ажлаас чөлөөлөх тийм Засгийн газрын шийдвэр гаргасан юм? Тэр хоёрыг хариулаадах.

Д.Нямхүү: -Тэгье, би тэрний өмнө Нийгмийн даатгалын сан дээр нэг тодруулга өгчихье. Тэрэн дээр ийм байгаа юмаа. Өнгөрсөн жил 76.8 тэрбум төгрөгийг банкуудад байршуулсан. Энэ бол банкуудад байршуулаад, Монголбанкны хүүтэй ойролцоо хүүгээр хадгалуулаад, ингээд тогтмол Нийгмийн даатгалын сан өргөжиж арвижиж байгаа. Энэ 6 тэрбум төгрөгний ашиг олсон байгаа. Гэтэл одоо тэр байршуулсан мөнгөнүүдээс 1 жилийн хугацаатайгаар байршуулдаг журмаараа хугацаа нь дуусангуут шууд Төрийн сан руу орчихдог. Одоо Төрийн санд 2 сараас хойш сулраад орсоор байгаад одоо банкинд бол 40 хүрэхгүй тэрбум үлдсэн байгаа. Хугацаа нь одоо дуусч байна бүгдээрээ. 

Гэтэл өнөөдөр бид нар хуулийн дагуу бол жилд энэ банкинд байршуулах мөнгөний нийт хэмжээ 4 газар тохирдог. Монголбанк, Сангийн яам, Нийгмийн хамгаалал хөдөлмөрийн яам, Нийгмийн даатгалын үндэсний зөвлөлийн даргын хамтарсан тушаалаар энэ нийт энэ жил байршуулах хөрөнгийн хэмжээг тохирдог. Гэтэл энэ жилийнх бол одоо санал авахаар явуулсан нь ирээгүй байгаа учраас одоо хүртэл Төрийн сан дээр хүүгүй хэвтэж байгаа гэсэн үг. Тэгэхээр Сангийн яамны зүгээс бол энэ дээр ер нь жилийн жилд ингэж хойрго хандсанаас болоод Нийгмийн даатгалын сан нэлээн их хэмжээгээр ашиг алдаж байгаа. Энийг бол шулуухан хэлсэн нь дээр байх. Сая Алтай гишүүн эд нар одоо энэ дээр яг энийг ярьсан л даа. Тэгэхээр би тайлбарыг нь тэгж хийсэн юм.

Гадаадын иргэдийн хувьд жилд хуулийн дагуу бол улсын төсвийн 0.3 хувьтай тэнцэх хэмжээний хөрөнгийг Хөдөлмөр эрхлэлтийг дэмжих санд байршуулах ёстой. Гэтэл жил бүхэн л бид нар энийг ингээд 0.3 хувиа авъя гээд оруулдаг. Энийг ерөөсөө өгдөггүй. Өнгөрсөн жилийн хувьд бол 18 тэрбум төгрөгийг ажлын байрны төлбөрөөс олъё, улсын төсвөөс 5 тэрбум төгрөгийг нь авъя гээд ингээд оруулсан. Ингээд 23 тэрбумаар оруулсан. Энэнээс бол 25 тэрбум төгрөгөөр баталж өгөөд, тэгэхдээ дандаа ажлын байрны төлбөрөөс ол гэсэн даалгавар өгөөд, улсын төсвөөс нэг ч төгрөг өгөөгүй, тэгэхээр энэ дээр бол бид нар Сангийн яамнаас ерөөсөө авч чаддаггүй мөнгө юм байгаа юм.

Энэ чөлөөлж байгаа асуудал дээр бол 2009 онд 19575 гадаадын иргэн ажлын байрны төлбөр төлсөн. Энэ бол өмнө нь 2008 онд төлж байснаас 5951 хүнээр буурсан байгаа. Энэ бол зөвшөөрөл авсан ч гэсэн тэр хүмүүс нь орж ирээгүй хямралаас болоод. Гэхдээ энэ нийт авсан 19575-аас нь дахиад Засгийн газрын 2009 оны 102, 123, 158, 228, 264 гэсэн 5 тогтоолоор 39 аж ахуйн нэгжид ажиллах 7415 гадаадын иргэнийг ажлын байрны төлбөрөөс чөлөөлсөн. Тэгэхээр хөдөлмөр эрхлэлтийг дэмжих санд орлогын төлөвлөгөө 12.7 тэрбум төгрөг буюу 49.3 хувиар буурсан. Энэ бол 5900 хүн төлөх ёстой байсан төлөөгүй, дээрээс нь 7415 хүнийг чөлөөлсөн. Энэнээс болоод ингээд буурчихаж байгаа. Яагаад ингэж чөлөөлөгдөөд байна вэ гэхээр нэгдүгээрт, олон улсын гэрээгээр байгуулсан, олон улсын гэрээнд заасны дагуу орж ирж байгаа ажилчдыг нь ажлын байрнаас чөлөөлнө гээд заасан бол чөлөөлдөг. Энд бол Булган, Хэнтийн зам, одоо нөгөө Чойрын зам гээд энэ том том замуудын хөрөнгийг Кувейтын сан, Азийн хөгжлийн банк эд нараас зээлэх үедээ зээлийн гэрээнд нь ажлын байрны төлбөрөөс чөлөөлнө гээд тусгачихсан байдаг. Энэ чөлөөлөгдөж байгаа.

Хоёрдугаарт, Засгийн газрын хоорондын болон агентлаг хоорондын гэрээгээр орж ирж байгаа ийм ажиллах хүчин чөлөөлөгдөж байгаа.

Гуравдугаарт, хамгийн гол зүйл бол хуучин Засгийн газрын журман дээр нэг асуудал байсан. Нэг заалт байсан. Тэр бол томоохон бүтээн байгуулалтын ажилд оролцож байгаа, оролцохоор ирж байгаа гадаадын ажилчдыг ажлын байрнаас Засгийн газрын тогтоолоор чөлөөлж болно гэсэн заалт байсан. Энэ дагуу бол Эрдэс баялаг, эрчим хүчний яам, Зам, тээвэр барилга хот байгуулалтын яамнаас шууд манайд энэ байгууллагуудыг чөлөөлмөөр байна гээд оруулчихдаг байсан. Энэ оруулж ирдэг газрууд нь ихэвчлэн зам барихаар тендерт орох үед нь одоо гэрээгээ хийх үедээ Зам тээвэр, барилга, хот байгуулалтын яам гаднаас ажилчин оруулж ирэх юм бол бид нар чөлөөлж өгье гэчихдэг байсан юм байна. 

Хоёрдахь нь бол 40 мянган айлын орон сууцны хүрээнд чөлөөлж байна гэдэг нэрийн дор чөлөөлдөг байсан. Энд бол маш их олон барилгын компаниуд чөлөөлөгддөг байсан. Нэрсийг нь танилцуулбал манай бодлогын хэрэгжилтийг зохицуулах газрын дарга байж байна. Тэгэхээр ямар компаниуд вэ гэдгийг ерөнхийд нь нэрсийг нь уншвал танилцуулж болж байна.

С.Эрдэнэ: -Арвин даргаа, энэ ажлын байрны асуудлаа ярьж байгаа дээр нь тодруулах юм хэлчих үү? Тэгээд энэ за яахав гадаадаас ажиллах хүч авахдаа авдаг төлбөр байдаг юм байна. Тэгээд тэр төлбөрөөсөө одоо хөдөлмөр эрхлэлтийн санг эх үүсвэрийг бий болгодог, энэ бол угаасаа тогтчихсон асуудал. Тэгтэл манай иргэд гадаадад гарч ажиллахдаа янз бүрийн төлбөр хураамж төлдөг явдал сүүлийн үед хавтгайраад байгаа шүү дээ. 

Одоо сая жишээ нь Солонгост гарч ажиллах ажиллах хүчний шалгаруулалт гэдэг нэрийн дор 10 хэдэн мянган хүнээс шалгалт авсан. Тэгээд одоо надад баримт нь байж байгаа. Зүгээр Солонгосын нэг иргэн орж ирээд Хаан банкинд данс нээгээд, тэгээд яг өөрийнхөө нэр, хувь хүний нэр дээр данс нээчихээд, 10757 хүнээс солонгос хэлний шалгалт авсан байгаа юм. Нэг хүнээс 26 мянган төгрөгний хураамж аваад. Нийтдээ 279 сая 200 мянган төгрөг хурааж авсан байгаа юм. Тэгээд би чуулган дээр Нямхүү сайдаас асуусан л даа. Энэ 279 сая төгрөгийг ямар хууль эрх зүйн үндэслэлээр энэ солонгосын яахаараа хувь иргэн орж ирээд монголчуудаас ингээд 26 мянган төгрөгний  10 гаруй мянган хүнээс 279 сая төгрөг хураачихдаг юм бэ. Энэ 279 сая төгрөгний зарцуулалт нь юу байдаг юм, эрх зүйн үндэс нь юу байдаг юм. Энэ этгээд хаанаас ийм эрх авсан байдаг юм? Тэгээд энэ дээр бол Нийгмийн хамгаалал, хөдөлмөрийн яам хариулж чадаагүй, би тэгээд энэ талаар надад тодруулга ирүүлээрэй гэсэн. Одоо болтол надад хариу ирүүлээгүй байгаа.

Тэгээд 279 сая төгрөг гэдэг чинь бага мөнгө биш шүү дээ. Энэ ядарсан, өнөөдөр өнөө маргаашийнхаа хоолыг яая гэж байгаа, тэр солонгос хэлний шалгалтанд орж байгаа улсууд чинь тэгээд амьдрал нь сайн улсууд орохгүй шүү дээ хөөрхий. Яаж ийгээд таван цаас олчихъё, ажилтай болчихъё гэсэн улсууд л орж байгаа шүү дээ. Тэгээд тэр хүмүүсээс 279 сая төгрөг цохиод, нэг солонгос нөхөр алга болчихсон. Одоо тэгээд энэ яг энэний хариуг өгөөч ээ? 

Д.Арвин: -Нямхүү.

Д.Нямхүү: -УИХ-ын чуулган дээр Эрдэнээ гишүүн асуусан. Баримт үзүүлсэн. Энэ бол үнэн байна лээ. Хаан банкинд солонгос иргэний дансанд 279 сая төгрөг орсон байгаа. Энэ бол нийтдээ сая бүртгэж авсан нь 14 мянган хүний шалгалт авах зардал нь буюу 26 мянган төгрөг хурааж авсан юм байна. Энийг бол манай Гадаадтай ажиллах хүч илгээх төвийнхөн хурааж авсан байна. 2007 онд бас солонгосууд ийм маягаар шалгалт авах үедээ бас ингэж хувь хүний дансанд төвлөрүүлнэ гээд Солонгосын яам нь манай Гадаадад ажиллах хүч илгээх төвтэй яриад, ингэж тусгайлан данс нээж, цуглуулж аваад энэ бол солонгос талаас шалгалт авах зардлын хураамж юмаа гэж авсан юм байна.  Тэгээд одоо энэ нь 2007 оныхоо яг тэр адил бас л тэр хүнийхээ дансанд ингээд дахиад төвлөрүүлсэн байна лээ.

Энэ бол энд тэндээс өгсөн ямар нэгэн шийд байхгүй, хоёр тал, хоёр яамны хоорондын гэрээгээр манай талаас бол гадаадад ажиллах хүч илгээх төв энэ эрхийг эдэлдэг. Солонгосын талаас бас агентлаг нь эдэлж байгаа. Энэ хоёр хоорондоо яриад ингэж шийдсэн асуудал юм байна. Харин бидний зүгээс энэ тал дээр арга хэмжээ авах боломж юу байна, ярилцъя гэдгийг одоо Төрийн өмчийн хорооны даргад тавьчихсан байгаа. Яагаад вэ гэвэл Гадаадад ажиллах хүч илгээх төвийн 51 хувь нь төрд байдаг. Энэ 51 хувийг нь төлөөлөөд манайхаас бол нэг л хүн сууж байгаа. Бусад нь бол Төрийн өмчийн хороо болон бусад газруудаас авсан байдаг. 

Тэгэхээр бид нарт бол Гадаадтай ажиллах хүч илгээх төв дээр шууд нөлөөлөх боломж үнэндээ одоогоор байхгүй байгаа гэсэн үг. Тэгэхээр энийг Төрийн өмчийн хороотой бид одоо ярилцаж байна.

Д.Арвин: -Очирхүү сайд 2 асуултанд хариулъя. Нэгдэх асуудал Нийгмийн даатгалын сангийн хөрөнгө Төрийн санд одоо ямар нэгэн хүүгүйгээр ингээд байршаад байна гэдэг асуудлыг сая гишүүд ярьж байна. Хоёрдугаарт нь, Хөдөлмөр эрхлэлтийг дэмжих санд улсын төсвийн 0.3 хувь төвлөрөх ёстой байтал сая Нийгмийн хамгаалал, хөдөлмөрийн яамнаас энэ мөнгө орж ирдэггүй гээд ингээд энэ асуудлаар яагаад хууль биелэгдэхгүй байна гэдэг хоёр асуудал байна.

Т.Очирхүү: -Эрхэм гишүүдийн энэ өдрийн амгаланг айлтгая. Төсвийн тодотголын тооцоон дээр бид нар сууж байгаа юм. Тэгээд сая Төсвийн байнгын хорооны дарга дээр байж байгаад ирлээ уучлаарай. 

Яахав ер нь хуулиараа бол Төрийн сангаар дамжаад ингээд явдаг. Тэрнийгээ барьж байгаа. Ер нь яахав нийгмийн даатгалын хөрөнгийг бол өсгөх асуудал гол төлөв банкуудаар дамжиж хэрэгжүүлэх ийм асуудал байгаа. Хоёрдахь асуудал нь. Тэгэхээр өнөөдөр бол Анод банкин дээр нэлээн олон тэрбум төгрөг, Зоос банкин дээр бас жаахан төгрөг иймэрхүү мөнгүүд бол эрсдэлд орчихсон байж байгаа. Бид нар шийдэл гаргах гээд одоо болтол шийдэж чадахгүй байгаа. Хоёрдугаарт нь, тийм учраас бид нар өнөөдөр банкнуудын нөхцөл байдал иймэрхүү янзтай байхад бол бид нар бас тэрнийг эрсдэлд оруулах нь их зохистой бишээ гэсэн ийм байр суурьтай байгаа.

Гэхдээ Нийгмийн даатгалын үндэсний зөвлөлөөс тавьсан хүсэлтийн дагуу бас нийгмийн даатгалын тодорхой хэсэг хөрөнгийг тодорхой хүүтэйгээр банктай харьцаж ажиллахаар ингэж харьцангуй бас тийм бололцоо бол олгосон байгаа. Гэхдээ тодорхой хэмжээнд эрсдэл үүсэхгүй хэмжээнд. Дараа нь ямар асуудал ярьсан бэ гэхээр Нийгмийн бодлогын байнгын хороон дээр Нийгмийн даатгалын сангийн менежментийг тусад нь хийх ёстой гэсэн асуудлыг ярьсан. Тэр асуудал нь одоо болтол концепци нь гарч ирээгүй байгаа. Ер нь энийг бол Нийгмийн хамгаалал, хөдөлмөрийн яам гаргаж ирээд, Сангийн яамтай нийлээд, Засгийн газарт оруулаад, Их Хурлын Нийгмийн бодлогын байнгын хорооноос өгсөн үүргийн дагуу сангийн менежмент тусдаа гарч ингэж хийгдэх ёстой. Тэгээд сан өөрөө бирж дээр, Засгийн газрын бонд худалдаж авах, Төв банкны үнэт цаас худалдаж авах, тэгээд энэ банкин дээр хадгаламжаар байх гэсэн иймэрхүү хэлбэрүүд байгаа юм. Үгүй бол олон улсын зах дээр ажиллах энэ тэр юмнууд байгаа юм.

Тэгэхээр зэрэг тэд нар нь хуулиар нээгдчихсэн мөртлөөсөө яаж ажиллах вэ гэдэг дээр хүсэл байгаа боловч журмаа гаргаагүй байгаа. Яаж менежментээ хийх вэ гэдгээ тодорхой болгоогүй учраас Сангийн яам энэ дээр Нийгмийн хамгаалал, хөдөлмөрийн яамыг угтаж хийхгүй байгаа. Ер нь журам, дэгээ тогтоох ёстой л гэсэн тийм л юм яриад, сууж байгаа хоёр яам бол.

Хөдөлмөр эрхлэлтийг дэмжих сангийн 0.3 хувийг өгөх ёстой гэж байгаа. Иймэрхүү төрлийн УИХ-аар шийдчихсэн 3 хувь, 1.5 хувь, 0.3 хувь гэсэн ийм эх үүсвэрүүдийг 2009, 2010 онд төсөв дээр суулгах ямар ч бололцоо байхгүй байгаа. Төсвийнхөө бололцоог хараад ингээд л явж байгаа.

Д.Арвин: -Эрдэнэ гишүүн.

С.Эрдэнэ: -Очирхүү сайд аа, нэг юм асуумаар байх юм танаас. Тэр Нийгмийн даатгалын сангийн хөрөнгийг Төрийн санд байршуулна гэсэн ямар хууль байдаг юм. Ямар хууль, эрх зүйн үндэслэлээр та нар энэ одоо Нийгмийн даатгалын сангийн хөрөнгийг төрийн санд байршуулаад байгаа юм. Наадах чинь Засгийн газрын 2002 оны 272 дугаар тогтоол байгаа. Тогтоолоор та нар аваачаад л байршуулчихсан шүү дээ яг ний нуугүй хэлэхэд. Үнэндээ бол наадах чинь Нийгмийн даатгалын тухай хуулийн 11.2-т байна уу даа наад Нийгмийн даатгалын сангийн хөрөнгийг өөр төрлийн санд байршуулах, зориулалт бусаар ашиглахыг хориглоно гээд хууль нь байж байгаа. Хууль нь дээрээ байдаг юм уу, аливаа нэг тогтоол нь дээрээ байдаг юм уу?

Хууль дээдлэх зарчмаар ажиллах ёстой юм уу, тогтоол дээдлэх зарчмаар ажиллах ёстой юм уу? аль нь төрийн албан хаагчдын хувьд энэ төрийн байгууллагын хувьд Үндсэн хуулинд заачихсан байгаа шүү дээ. Төрийн аливаа байгууллага албан тушаалтан зөвхөн хууль дээдлэх зарчмаар л ажиллана. Яахаараа хуулиа уландаа гишгэчихээд, тогтоолоо толгой дээрээ тавиад яваад байдаг юм бэ. Тэгээд энийгээ одоо өнөөдөр зөв юм шиг яриад сууж байх юм. Би одоо таны саяын ярьсныг сонсоод гайхаж байна. Хуулиараа төрийн сангаар дамжих ёстой. Юу ярьж байгаа юм энэ чинь. Ямар хууль байдаг юм. Наад Нийгмийн даатгалын сан чинь бие даасан сан. Бие даасан сан, төсөв. Одоо бүр тийм болчихсон байгаа. Тэгээд ийм юмыг та нар өнөөдөр мэдсээр байж байж мэдэн будлиад, энэ иргэдийн толгой эргүүлдэгээ болиоч ээ.

Хоёрдугаарт, өнөөдөр та Төрийн санд яагаад Нийгмийн даатгалын сангийн хөрөнгийг одоо болтол танай Сангийн яам одоо хадгалалтын гэрээ хийхгүй байгаа юм. Угаасаа л танайх ерөөсөө энэ Нийгмийн даатгалын сангийн хөрөнгөд хүүг өгдөггүй шүү дээ. Хүү тооцуулдаггүй, хүү өгдөггүй. Яг өөрсдийнхөө төсвийн мөнгө шиг зарцуулдаг. Энэ Нийгмийн даатгалын сангийн хөрөнгө чинь төсвийн мөнгө биш шүү дээ. Наад иргэд чинь цалингаасаа өөрсдийнхөө аливаа нэг эрсдэлд учирвал тэр эрсдлээс хамгаалах зорилгоор төлж байгаа, хадгалуулж байгаа хадгаламжийн мөнгө. Тэгээд өнөөдөр та нар нэгдүгээрт.

Хоёрдугаарт, тэгвэл би танаас дахиад нэг зүйл тодруулахад, энэ нэрийн дансанд байрших мөнгийг хэзээнээс эхэлж байршуулах юм? Ер нь одоо 15 оноос эхлээд эхний тэтгэвэр авагч тэтгэвэрт гарах боллоо. Засгийн газрын 2021 он хүртэл стратеги төлөвлөгөөнд чинь 2007 оноос эхлээд хагас хуримтлалын тогтолцоонд шилжинэ гээд заачихсан байж байгаа. 2012 он бил үү 2015 оноос бүрэн хуримтлалын тогтолцоонд шилжинэ гээд заачихсан байж байгаа. Энэ Засгийн газрынхаа стратеги зорилтыг хэрэгжүүлэх юм уу? хэрэгжүүлэхгүй юм уу? Хэрэгжүүлэхгүй юм бол энэ Засгийн газар тэгвэл одоо хариуцлагаа хүлээвэл яасан юм. Чадахгүй гэдгээ албан ёсоор мэдэгдвэл яасан юм.

Д.Арвин: -Очирхүү дэд сайд.

Т.Очирхүү: -Сүүлчийнх нь саналаас эхлээд Засгийн газрын байр суурийг хэлье гэж бодож байна. 236 тэрбум төгрөгний өртэй байгаа. Энийг бол шат дараалаад Засгийн газар шийдэх нь зүйтэй гээд ингээд УИХ дээр 2010 оны төсвөөс эхлээд хийж байгаа. Өмнө нь бол энэ асуудал хөндөгддөггүй байсан. Тэгээд 3 талт хэлэлцээр, хууль эд нар барьж байгаад ингээд Нийгмийн хамгаалал, хөдөлмөрийн яам болон Сангийн яам ярьж байгаад ингээд хийж байгаа. Энэ бол төсөвт ороод ингээд явж байгаа. Тодорхой хугацааны дараагаар 236 тэрбум төгрөгийг ингээд Засгийн газар нийгмийн даатгалын өмнө хүлээсэн үүргээ биелүүлнэ гэж ингэж явж байгаа. 

Энэ бол Их Хурлын гишүүдэд түрүүн энийг ярьж байсан учраас Их Хурлын гишүүд мэдэж байгаа. Өмнө нь бол 2008, 2009 онд бололцоо байгаагүй. Энэ хямралтай холбоотой ийм асуудал байгаа. Үүнийг хийхэд бол өнөөдөр ч гэсэн хүнд байгаа. Өнөөдөр бол одоо УИХ-ын гишүүд төсвийн тодотголоор 460 тэрбум төгрөгийг яаж хасах вэ гээд сууж байна. 

Хоёрдугаарт нь бол Нийгмийн даатгалын сан болон бусад сангууд Засгийн газрын болон бусад сангууд бол Монгол Улсын нэгдсэн төсвийн бүрэлдэхүүн хэсгээ гээд УИХ-аас хууль баталчихсан. Тэгээд энэ хуулиараа нэгдсэн төсвийнхөө үзүүлэлтүүдийг баталдаг юм. Түүнээс биш ямарваа нэгэн ард иргэдээс авч байгаа шимтгэл хураамж, татвар аль нь ч гэсэн УИХ-ын нэгдсэн төсвийн хүрээнд орж ирж, ингэж батлагдаж явж байх ёстой. Бүгдээрээ сангууд сан болоод ингээд бие даагаад явах юм бол энэ Монгол Улсад санхүүгийн систем эвдэрнэ. Төрийн санг анх байгуулагдахаасаа эхлээд энэ бүх сангуудын хөрөнгө нь төсвийн хөрөнгийн нэгэн адил төвлөрөөд, Төрийн сангаар дамжаад явах ёстой гэж ингэж үзсэн учраас Засгийн газрын тогтоол гараад хэрэгжүүлж байгаа.

Хэрвээ энийг тусад нь хууль гаргах шаардлагатай гэвэл УИХ дээр энийг хууль болгож хийх хэрэгтэй Эрдэнээ гишүүний саналаар. Энэ бол хууль болгож болно. Гэхдээ ямар ч нөхцөлд менежмент нь тусдаа байх болохоос биш энэ бол Төрийн сангийн харьцангуй бие даасан сан байх болохоос биш энэ бол төрийн мөнгөө гэдгийг бол одоо төр энийг эрсдэл хүлээдэг учраас төр энэ дээр өөрөө бас одоо оролцож байх ёстой гэсэн. За яахав бие дааж бол хүмүүсийн мөнгө гэж байгаа юм. Тэгэхээр зэрэг хамгийн гол нь төр энэ дээр их том үүрэг гүйцэтгэж байгаа учраас төр эрсдэл үүрч байгаа учраас 2 нөхцөлтэй байгаа учраас төр өнөөдөр энд оролцож явж байгаа л гэж ингэж ойлгож байгаа.

Концепци 2 өөр концепци л яриад байгаа юм. Тэгэхээр энийгээ бол хуулинд л тусгах асуудал байгаа. 

С.Эрдэнэ: -Очирхүү сайд аа, наадах чинь угаасаа хуультай юм шүү дээ. Нийгмийн даатгалын тухай хуулин дээрээ Нийгмийн даатгалын сангийн хөрөнгийг өөр төрлийн санд байршуулахыг хориглоно гээд хуультай наадах чинь. Таны яриад байгаа наад Төсвийн нэгдсэн хуулиас чинь бараг өмнө гарчихсан хууль нэгдүгээрт.

Хоёрдугаарт тэгвэл ер нь нийгмийн даатгалын байгууллага, менежмент тэр бүх асуудал нь дандаа бие даасан байхаар зохицуулагдсан. Наадах чинь олон улсын практик дээр ч тийм байдаг юм. Өнөөдөр зүгээр ний нуугүй хэлэхэд байна шүү дээ, 95 оноос хойш иргэдийн нийгмийн даатгалын шимтгэлд төлсөн хөрөнгийг төр өнөөдөр үндсэндээ сүүлийн 15 жил ашигласаар байгаад ирлээ шүү дээ. Та сая Нийгмийн даатгалын сангийн өмнө хүлээсэн 236 тэрбум гэж ярьж байна. Биш шүү дээ наадах чинь. 95 оноос өмнө тэтгэвэрт гарсан иргэдийн тэтгэврийг төр хариуцна гээд хуульчилчихсан юм. Тэгэхээр наадах чинь төрийн өөрийнх нь хүлээх үүргээ биелүүлэхгүй, өнөөдөр шимтгэл төлж яваа иргэдийн шимтгэл төлсөн мөнгийг аваачиж тэтгэвэрт тавьчихаад, төр өөрөө тэр тэтгэврийн санхүүжилтийг хийх ёстой мөнгөө хийхгүй байгаагаас үүдсэн хуримтлал чинь 236 тэрбум болчихоод байгаа юм.

Дээр нь 95 оноос хойш одоо нэрийн дансны үлдэгдэл буюу одоо 60 оноос хойш төрсөн иргэдийн нэрийн дансны үлдэгдэлд өнөөдөр 1.7 триллион төгрөг. 1.7 их наяд төгрөгийг эргүүлж байршуулах үүргийг төр хүлээж байгаа. Наадах чинь 2007 оны 12 сарын 31-ний байдлаар шүү. Тэгээд өнөөдөр ийм юм байсаар байтал та ингээд зориуд дунд нь  хольж хутгаад, ингээд сайхан бантангий нь хутгаад байх юм. Наадах чинь угаасаа л ойлгомжтой л асуудал шүү дээ. Тэгээд ер нь зүгээр Нийгмийн даатгалын тухай хууль, энэ Нийгмийн даатгалын сангийн зарцуулалтын талаар гишүүд, иргэд бас тийм өргөн сайн ойлголттой байдаггүйгий нь далимдуулаад, энэ Нийгмийн даатгалын сангийн хөрөнгөөр тоглодогоо болиоч ээ одоо. Ялангуяа Сангийн яамныхан. 

Т.Очирхүү: -Яг нийгмийн даатгалын хөрөнгийг бол төсвийн бусад эх үүсвэр рүү ашиглаад юм уу, энүүгээр ямар нэгэн үржүүлээд, тоглоод, хадгаламжийг ийм юмыг харин Сангийн яам хийгээгүй ээ гэдгийг хариуцлагатайгаар Их Хурлын гишүүдэд.

С.Эрдэнэ: -Худлаа яриарай Очирхүү сайд аа, түрүүхэн танай Сангийн яамны ажилтан ноднин эдийн засгийн хямралтай үед бид нар одоо энэ Нийгмийн даатгалын сангийн хөрөнгийг тодорхой хэмжээнд зарцуулсан гэдгийг хэлсэн шүү нэгдүгээрт. Та битгий ингэж барин тавин худлаа ярь л даа. Наадах чинь би намайг байхад хүртэл наадах чинь ингэж байсан юм. Нийгмийн даатгалын сангийн үлдэгдлээс Төрийн сангийн үлдэгдэл доошоо орж байсан тохиолдол хэд хэдэн удаа гарч байсан. Тэгээд битгий ингэж барин тавин худлаа яриад бай л даа. Энэ чинь улаан цайм тоо баримт нотлох баримтууд нь байсаар байтал чинь ингээд худлаа яриад байх юм.

Нэг их сайхан хууль ярьж байгаад хүний толгой эргүүлдэгээ боль л доо. Яг адилхан л хууль ярья л даа тэгвэл. Аль хууль нь болохоор хүчинтэй байдаг, аль хууль нь хүчингүй байдаг юм. Битгий ингэж бантан хутгаж бай. Сангийн яамныхан ажлаа хий л дээ та нар. Чадахгүй бол огцор л доо та нар. 

Д.Арвин: -Энэ нийгмийн салбарын хуулиуд хэрэгжихгүй байгаатай зарим хуулиуд хэрэгжүүлэхгүй байгаатай холбоотой Нийгмийн бодлогын байнгын хорооноос эсвэл Монгол Улсын Ерөнхий сайдад асуулга тавьдаг юм уу, эсвэл энэ тулгамдсан асуудлуудаа ер нь тодорхой хэмжээний захидал бичиг явуулдаг юм уу гэсэн бодолтой байх юм. Жишээлбэл одоо тэр гадаадаас ажилчин авах талаар гаргасан энэ хууль ерөөсөө хэрэгжихгүй байна. Мөн одоо Хөдөлмөр эрхлэлтийг дэмжих санд орох улсын төсвийн мөнгө хэрэгжихгүй байна. Нийгмийн даатгалын хөрөнгө мөнгө, Эрүүл мэндийн даатгалын салбартай холбоотой энэ хуулиуд биелэгдэхгүй, тэгээд салбар, яамдуудын сайдуудын шийдвэрээр хууль биелэгдэхгүй байгаа асуудлаар Байнгын хороо Ерөнхий сайдад асуулга тавих үед одоо яах вэ гишүүд ээ, Асуулга тавья, тулгамдсан асуудал гэж бид маш яаралтай асуулга тавья.

Ингээд санал хэлэх гишүүд саналаа хэллээ. Ингээд төсвийн гүйцэтгэл. Тлейхан гишүүн.

А.Тлейхан: -Би 2 асуултанд хариулт авч чадаагүй шүү дээ. Гүйцэд хариулах боломжоор ханга л даа энэ чинь. Сая би тэр ажлын байрнаас чөлөөлсөн компаниудын нэр өг гэсэн. Тэгээд өгөөгүй, хэлээгүй байгаа. Хоёрдугаарт нь тэр 267 тэрбум төгрөгийг дамжуулан зээлдүүлэх гэрээгүйгээр өгсөн байгаа Сангийн яам. Тэрний 135 нь хувийн компаниудад өгсөн байдаг юм, хувийн байгууллагуудад. Тэр хэдийд өгсөн мөнгө вэ? Хэн гэдэг сайд өгсөн бэ? яагаад гэрээгүй ингээд мөнгө зээлээд сууж байдаг юм бэ? Энэ хууль ёсны юм мөн үү? Энэ дээр хариулт авмаар байна.

Д.Арвин: -Нэгдүгээр асуудал Нийгмийн хамгаалал хөдөлмөрийн яам. Тэр тоог.

Т.Энхтуяа: -Нийгмийн хамгаалал хөдөлмөрийн яамны Энхтуяа. Тэгэхээр ажлын байрны төлбөрөөс чөлөөлсөн аж ахуйн нэгж, компаниудын жагсаалт бол тухайн үед Засгийн газрын шийдвэрээр гарч байсан, Засгийн газрын тогтоолууд дээр бол байгаа. Тэгэхдээ би бас товчхон дурдахад энэ улсын хэмжээний томоохон төсөл хөтөлбөр барилга байгууламж барих чиглэлээр ажиллаж байсан замын томоохон компаниуд жишээлбэл Эрдэнэт, Булган, Хэнтийн зам, Дөрвөн Тайширын усан цахилгаан станц, Чойр, Сайншандын зам, мөн Петро чайна …Тамсаг, Доншин зэрэг нефть уул уурхайн чиглэлийн компаниуд энэ хуулийн дагуу засгийн газрын тогтоолын дагуу жагсаалт байгаа.

Д.Арвин: -Ямар хуулийн дагуу. Битгий хуулийн дагуу гэж яриад бай. Ямар хуулийн дагуу чөлөөлөгдсөн юм.

Т.Энхтуяа: -Ажиллах хүч гадаадаас авах, ажиллах хүч гадаадад гаргах хуулийн 7.3-т.

Д.Арвин: -Энэ хуулинд ямар ч нэгэн гадаадын хүн чөлөөлнө гэсэн юу байхгүй шүү дээ. Татвар авах л тухай болохоос биш.

Т.Энхтуяа: -7.3-т бол улсын хэмжээний томоохон төсөл хөтөлбөр, барилга байгууламж авахад ажиллах хүч гадаадаас авна. Мөн 4.11-д тухайн жилд ажлын байрны төлбөрөөс чөлөөлөгдөх шаардлагатай байгаа аж ахуйн нэгж, компаниудыг Засгийн газар өөрөө тогтоол гаргаж, шийдвэр гаргана гэсэн заалт бол хуулин дээр байгаа. Энэ дагуу Засгийн газрын тогтоолын 2001 оны 139 дүгээр тогтоолоор заасан заалтын дагуу чөлөөлсөн байгаа, журмын дагуу. Жагсаалтыг бол би.

А.Тлейхан: -…(микрофоноо асаагаагүй) …хүний ямар компаниас чөлөөлсөн гэдгийг л нэхээд асуугаад байгаа шүү дээ. … авах ёстой … явж байна уу, эсвэл дунд нь өөр болохоо байсан…

Т.Энхтуяа: -Тэгэхээр Тлейхан гишүүнд би 7450 компаний жагсаалтыг гаргаад өгье. 

А.Тлейхан: -Би дүгнэлт хийж маргааш нэгдсэн хуралдаан дээр тодруулах юм байна.

Т.Энхтуяа: -Тэгье, баярлалаа.

А.Тлейхан: -Хоёрдугаар асуудал.

Т.Очирхүү:  -Ер нь зүгээр 267 тэрбум төгрөгний асуудал иймэрхүү төрлийн ийм 90 оноос өгсөн зээлийн захиргаадалтын үеийн эхний үед өгчихсөн дамжуулан зээлдэх гэрээгүйгээр болон одоо хувийн компаниуд төрийн компаниуд өгчихөөд тэр нь одоо хувьчлагдаад, тэгээд хувьчлагдах явцдаа төрийн өмчийн хувьчлал хариуцаж байсан Засгийн газрын байгууллага нь тэрэн дээр байсан дамжуулан зээлдүүлсэн зээлийн хариуцлага эд нар хүлээлгээгүй, эзэнгүй үлдчихсэн. Одоо дампуураад эзэн, холбогдогчгүй болчихсон, тэр 91 оноос бараг 97 он хүртэл ерөөсөө дээрээс өг гээд ямар нэгэн дамжуулан зээлдэлт хийгээгүй тийм асуудлууд байгаа юм.

Одоо энэ Төсвийн байгууллагын удирдлага санхүүжилтийн хууль, төрийн сангийн тогтолцоо эд нар бүрдээд, тэгээд Сангийн яаман дээр зээл тусламж төвлөрөөд, үгүй бол Ерөнхий сайдад байгаад, үгүй бол Худалдаа үйлдвэрийн яаманд байгаад, үгүй бол Гадаад худалдааны яамны чиглэлээр байж байгаад Сангийн яаманд төвлөрснөөсөө хойш тэр дамжуулан зээлдүүлсэн гэрээгүйгээр асуудал бол байхгүй. Энэ бол өмнө гарсан ийм зүйлүүд байгаа. Энэ дээр Төсвийн байнгын хорооны ажлын хэсэг гараад, тэгээд Их Хурлын Байнгын хороон дээр дүгнэлтээ оруулчихсан байж байгаа. Одоо тэндээс чиглэл өгөөд Засгийн газар дээр ярих гэж байгаа. Тэгээд энийгээ хэд хэд ангилаад тэгээд эргэн төлүүлэх асуудлыг хөөцөлдьё гэж байгаа. Одоо эзэнгүй болчихсон юмнуудыг бол Их Хурал дээр түрүүн бид нар бас ярьсан. Тэгээд тэрнийг бол Их Хурлын ажлын хэсгийн гишүүд ерөөсөө одоо жил дамжаад ингээд явж байгаа юмыг ерөөсөө одоо хүчингүй болгох уу, яах вэ гэдгийг ингээд Их Хурал дээр Хаянхярваа гишүүнээр ахалсан ажлын хэсэг байж байгаа, яриад байж байгаа.  Энэ бол ийм учиртай юм байгаа юм.

Өөрөөр хэлбэл бидний дотоод зохион байгуулалтын замбараагүй байдлаас болсон зүйл. Тийм. Тухайн үедээ Засгийн газрын зохион байгуулалтын замбараагүй байдлаас болсон зүйлээ.

С.Эрдэнэ: -Тэгээд авсан хүн нь байгаа юм байгаа биз дээ. Аж ахуйн нэгж, хүн нь.

Т.Очирхүү: -Авсан хүн, өгсөн хүн эд нар нь байдаг юм.

С.Эрдэнэ: -Байдаг юм бол яагаад хариуцлага тооцохгүй, хүчингүй…

Т.Очирхүү: -Тэр банкны өр барагдуулах алба энэ асуудлуудыг Банкны өр барагдуулах алба 6 жил ажиллахдаа энэ асуудлуудыг хөөцөлдөөд, тэгээд ерөөсөө 2 тэрбум төгрөг бол цуглуулсан байдаг юм. Тэгээд тэрнийг энэ Их Хурал, Засгийн газар шаардлага хангахгүй юм байна гэж үзээд ингээд татан буулгачихсан. Одоо бол Шүүхийн шийдвэр гүйцэтгэлийн газарт л байж байгаа. Гэхдээ шүүх дээр очсон асуудал байгаа. Шүүх дээр энэ асуудал бол очоод шийдэл олж чадаагүй. Яагаад вэ гэвэл гэрээ байхгүй гэсэн асуудлуудаар. Бид нар дахиж асуудал ярих гээд Дээд шүүхтэй яриад, тэгээд одоо энэ асуугаад байгаа проблемтэй асуудлуудаа Дээд шүүхийн ерөнхий шүүгчтэй яриад, энийг дахин сэргээж яаж хийх вэ гэдгийгээ яг одоо ярьж байгаа. Тэгээд нэг ийм л юм байгаа юм л даа.

Одоо манай гишүүд ингээд асуугаад байна. Гэтэл нийтдээ 1.4 тэрбум доллар орчмын ийм хөөцөлдөх ёстой юмнууд байгаа. Тэгээд тэрнийг хөөцөлдөнө гээд тэгэхээр зэрэг Сангийн яаман дээр энэ асуудлыг эрхэлсэн нэг л хүн байдаг юм. Тэгээд банкны өр барагдуулах албан дээр ачаалал өгч байсан тэр байхгүй болсон. Засгийн газарт одоо энийг хөөцөлдөх хүч юм уу, бүтэц бол байхгүй болчихсон байж байгаа. 

Д.Арвин: -Асуух асуулттай өөр гишүүд байна уу? Байхгүй бол асуултаа тасалъя. Санал хэлэх гишүүд байна уу? Тлейхан гишүүн, Эрдэнээ гишүүн. За Тлейхан гишүүн.

А.Тлейхан: -Баярлалаа. 2009 оны Засгийн газрын төсвийн нэгдсэн тайлангаас үзэж байхад бидэнд бол анхаарвал зохих олон асуудал байгаа нь харагдаж байгаа. Бид төлөвлөлтийн явцдаа ч их юм алддаг юм байна. Би олон юм ярихгүйгээр ганцхан хөдөлмөр эрхлэлттэй холбоотой, манай Байнгын хороотой холбогдолтой асуудал дээр хэдэн зүйлийг хэлэхийг хүсч байгаа юм. 

Өнөөдөр Монгол орны хамгийн тулгамдсан асуудал ажилгүйдэл. Ажилгүйдлээс улбаатай ядуурал, бусад янз бүрийн асуудал байгаа. Тийм учраас монголын төр өнөөдөр хүмүүсээ бүрэн ажилд оруулах ёстой. Статистик мэдээ харахад 267 мянган хүн ажилгүй гэсэн мэдээ байдаг юм байна. Засгийн газрын тайланд 38 мянган хүн ажилгүй гэж байгаа. Энэ хоёрын зөрүү бол ямаа тэмээ шиг л байгаа юм. Бид ийм байдлаар өөрсдийгөө хуурч, ажилгүйдэл бага мэтээр ойлгож ингэж ажилд хандах явдал бол …бас бид ажилд анхаарахгүй байгаа. Нөгөө талдаа ажилгүйдлийг бууруулна гэж одоо олон хүн, олон талаас ярьдаг мөртлөө яг бодит байдлаар энийг хариуцаж ангилж байгаа хүн алга. Хоёрхон жишээг сая бид нар асуулт хариултын явцад ойлгосон.

Нэгдүгээрт нь, Хөдөлмөр эрхлэлтийг дэмжих санд улсын төсвийн орлогын 0.3 хувиас доошгүй хэмжээний мөнгийг төвлөрүүлнэ гэж хуульчилдаг мөртлөө нэг ч мөнгө өгдөггүй тухайд ярилаа. Би нэгдсэн хуралдаан дээр Баярцогт сайдаас асууж байсан. Яагаад ингэж төлөвлөдөггүй юм бэ гэсэн. Та нар санал оруулж ирээгүй шүү дээ гэж хэлж байгаа юм. Одоо ингээд асуудал харж байхад Хөдөлмөрийн яам санал оруулаад байхад нь Сангийн яам хассан юм байна. Хөдөлмөрийг дэмжих санд мөнгө оруулахгүй буруутан нь Сангийн яам байна гэж би хувьдаа үзэж байгаа юм. 

Тийм учраас бид Нямхүү сайд тэр Сангийн яаманд өгч байсан 2009 оны төсөв ярьж байхдаа оруулж байсан саналыг албан ёсоор хүргүүлээрэй өнөөдөр. Бид энэ асуудал дээр анхаарлаа хандуулах ёстой гэж бодож байгаа юм.

Хоёрдугаарт нь, манай Засгийн газрын одоо явуулж байгаа бодлогыг харахад үндсэндээ монголчуудын оронд Монгол газар нутаг дээр гадны хүмүүс ажиллуулах сонирхол давамгайлсан байдал харагдаж байгаа юм. 15 мянган хүний ажлын байрнаас төлбөр авах ёстой байтал 7400 хүнийг чөлөөлчихсөн байдаг. Энэ нь 8 тэрбум төгрөг гаруй төгрөг байгаа юм. Хууль ёсных авдаггүй. Чухам хэн аваад байгаа юм, хэн ажлаас чөлөөлж байгаа нь бас тодорхой бус. Сая бид нар нэхэл дагал болж байж олж авах болох гээд байна л даа. Тэгэхээр бид монгол газар нутаг дээр монгол хүн л амьдрах ёстой, монгол хүн ажиллах ёстой. Сайхан амьдрах нөхцөлийг маань төр бүрдүүлэх ёстой. Гэтэл анхаарал хандуулдаггүйгийн жишээ энэ 2 баримтыг хэлж болно.

Тийм учраас 2009 оны ажлаас харахад хөдөлмөр эрхлэлтийг дэмжих талаар үндсэндээ юм хийгдээгүй байнаа. Үнэхээр юм хийгээгүй юм байна. Ийм байхад ажилгүйдэл яаж буурах вэ дээ нөхдүүд. Тийм учраас цааш цаашдаа энэ байдалдаа дүгнэлт хийж, бид монгол нутаг дээр монгол хүн ажлын байраар хангагдах ёстой. Монгол хүн ажиллах ёстой, монгол хүний хөдөлмөрийн үнэлэмж бол өндөр байх ёстой гэсэн зарчмаар ажиллах ёстой. Өнөөдөр солонгос руу 3 мянга гаруй хүн явсан тухай ярьж байна. Солонгост очоод ажлын байрны шаардлага хангаж байж болж байгаа монгол хүн яахаараа монголын нутаг дээр ажлын байрны шаардлага хангахгүй байхав. Бид ингэж харьцуулах ёстой юм. Бид гаднаас 15 мянган хүн аваад, гадагшаа 3 мянган монгол хүнээ явуулаад бид өнчрөл хагацалд хүргэх үү, бид гаднаас хүн авахгүйгээр эндээ байгаа хүчээ ашиглаж бид нар үйл ажиллагаа явуулах ёстой юм гэдэг дээр манай Засгийн газар анхаарч, 2010 оны ажил, төсвийн гүйцэтгэл, тодотгол, 11 төлөвлөгөө хийхдээ ажлын байр нэмэгдүүлэх чиглэлээр онцгой анхаарах ёстой гэж бодож байгаа юм.

Тэрнээс гадна хөдөлмөр эрхлэлтийг дэмжих тухай хуулинд яаралтай шинэчлэл оруулж, Хөдөлмөр эрхлэлтийн бодлогыг дэмжих талаар үнэхээрийн одоо бодлого анхаарал татсан нийгмийн хүлээсэн асуудлыг шийдэх ёстой гэсэн байртай байгаагаа хэлье.

Д.Арвин: -Эрдэнээ гишүүн.

С.Эрдэнэ: -Би нэг 3 чиглэлээр товчхон үг хэлье. Нэгдүгээрт энэ Нийгмийн даатгалын сангийн асуудлаар төр өнөөдөр хүлээсэн үүргээ биелүүлэх цаг болсон. Үнэхээр энэ дээр одоо дахиад хэлэхэд зүгээр хоноцын сэтгэлээр асуудалд битгий хандаач ээ. Зөвхөн өнөөдөр болж байвал маргааш яахав гэсэн байдлаар битгий хандаач ээ. Монгол төрийн бодлого залгамж чанартай байх ёстой. Бид нар зөвхөн өнөөдрөөр биш маргаашаар биш нөгөөдрөөр биш бид нар 5 жил, 10 жил, 20 жилийн дараахыг бас харж ажил үүргээ гүйцэтгэж байх ёстой. Тийм үүрэгтэй. Тэгвэл өнөөдөр Нийгмийн даатгалын сангийн хөрөнгөөр өчнөөн жил, одоо 15, 16 жил тоглоод, гараа угаагаад одоо болсон бол энэ мөнгийг тэр байх ёстой байранд нь байлгаад, энэ мөнгөн дээр тэр менежментийг нь зөв хийгээд, энэ мөнгөө төлсөн иргэдийн мөнгийг өсгөх тал дээр Сангийн яам анхаарах цаг болжээ нэгдүгээрт. Чаддаггүй юм бол Сангийн яам тэр Нийгмийн даатгалын сангийг нь буцаагаад өг л даа та нар. Чадахгүй байж хүний мөнгө авчихаад, цоожилчихоод суугаад байх юм.

Хоёрдугаарт, Сангийн яаманд нэг зүйлийг хэлэхэд жаахан хариуцлагатай байгаач ээ, битгий худлаа яриад байгаач. Дарга сайд нар нь хоорондоо үг нь зөрдөг, худлаа ярьдаг, Тухайн үеийн аливаа хурал хэлэлцүүлгийг аргалаад өнгөрөх гэж оролддог нэг ийм байдлаа болиоч ээ та нар. Нэгдүгээр ангийн хүүхэд хуурах гэж байгаа юм шиг. Нийгмийн даатгалын сангийн хөрөнгийг төсвийн урсгал зардалд хэрэглээгүй гэж улайм цайм би одоо бүр хариуцлагатайгаар хэлж байна гээд Очирхүү сайд ярьж байх юм. Та арынх нь хариуцлагыг хүлээж чадах юм уу үнэхээр. Би нотлох баримт гаргаад ирвэл та хариуцлагаа хүлээж чадах уу. Тэгээд ийм байдлаар битгий  худлаа ярьж бай.

Хоёрдугаарт гэвэл ер нь зүгээр энэ нийгмийн даатгалын сан гэдэг бол зүгээр нэг төсвийн бүрэлдэхүүн хэсэг биш шүү. Энэ бол монголын ирээдүйд хүн бүр эрсдэлд учирна, хүн бүр тэтгэвэрт гарна. Энэ чинь иргэдийн ирээдүйд өөрийнхөө аливаа нэг эрсдлээс хамгаалах гэсэн хадгаламжийн хуримтлалын мөнгө шүү. Тэрнээс биш зүгээр аль нэг татвар төлөгчөөс хурааж аваад, зарцуулдаг төсвийн хөрөнгө биш. Төсвийн хөрөнгөө бас зөв ойлгож ярь. 

Хоёрдугаарт, энэ ажлын байрны асуудлыг сая Тлейхан гишүүн ярьж байна. Би санал нэг байна. Өнөөдөр яривал олон зүйл байгаа. Хөдөлмөр эрхлэлтийн сангийн асуудал байж байна. Дээр нь одоо ер нь аливаа гадаадын компани, пүүс, аж ахуйн нэгжүүдтэй байгуулж байгаа гэрээний биелэлт бол үнэхээр муу байгаа. Өнөөдөр энэ дээр Нийгмийн хамгаалал, хөдөлмөрийн яам маш муу ажиллаж байгаа. Оюу толгойн гэрээгээр одоо монгол ажилчдыг авч ажиллуулах ёстой байсан. Гэтэл одоо сүүлдээ яаж байгаа юм. 3 мянган ажилчныг одоо Улаанбаатар хотод хог түүлгээд, тэгээд хог түүсэн хөлсөнд нь хэдэн төгрөг өгнөө гэж байгаа юм. Тэгээд Оюу толгой гаднаас урдаас хятадууд оруулж ирэх юм байна л даа. Бид нар энэ Оюу толгойн гэрээгий чинь байгуулах нөхцөл байдал дээр харж байхад Оюу толгойн тэр уул уурхайн үйлдвэрлэл дээр монгол иргэдийг авч ажиллуулж, мэргэшүүлж, тэнд одоо гадны авдаг ажилчдын хэмжээнд цалин мөнгийг нь өгүүлэх тал дээр л асуудал ярьсан гэж ойлгож байгаа. Тэгээд зүгээр нэг одоо монголчууд гэхээр тэнэг гэж боддог юм уу, ямар учиртай юм. Энэ дээр Нийгмийн хамгаалал, хөдөлмөрийн яам яагаад хяналт тавьдаггүй юм. Энэ хөдөлмөр эрхлэлтийн асуудал дээр одоо хяналт тавих цаг болсон үнэхээр.

Эцэст нь нэг юмыг хэлэхэд гадаадад энэ амьдрал ахуйгаа хөөгөөд, үнэхээр өнөөдөр энэ төрөөс биш өөрийнхөө бор зүрхээрээ, хоёр гар, хоёр хөлийнхөө чадлаар нэг байрны мөнгө хийчихье, нэг машины мөнгө хийчихье, ар гэрээ тэжээчихье гээд бодоод, зүтгээд явж байгаа тэр олон мянган иргэдээр тоглодогоо болиоч ээ Нийгмийн хамгаалал, хөдөлмөрийн яам аа. Би одоо түрүүн ганцхан жишээ л хэлсэн шүү дээ. Тэр солонгос хэлний шалгалт гэдэг нэрийн дор 10757 иргэнээс 279 сая төгрөгний хураамж авчихсан байгаа шүү дээ. Ямар ч эрх зүйн үндэслэл байхгүй, ямар ч тушаал шийдвэр байхгүй. Одоо энэ 279 сая төгрөгийг юунд зарцуулах нь тодорхойгүй. Гэрээ хэлэлцээр байхгүй. Тэгээд гадаадад  ажиллах хүч зуучлах төв нь манай яаманд бүрэн харьяалагддаггүй юмаа, Төрийн өмчийн хороонд 51 хувь нь байдаг гэсэн ийм юм яриад сууж байгаа. 

Ийм хариуцлагагүй юмаа болиоч ээ Нийгмийн хамгаалал, хөдөлмөрийн яамныхан. Одоо энэ дээр бол бүр хатуу анхаармаар байна. Энэ иргэдээр тоглодогоо боль та нар. Чадалтайдаа мөнгө нь илүүдсэндээ тэр хүмүүс чинь хөөрхий тэр өдөр шөнөгүй, өчнөөн хоног оочерлож, халуунд халж, хүйтэнд хөрч тэр шалгалтанд ороогүй шүү дээ. Ойлгомжтой тэр бол. Хүний зовлонгоор бизнес хийдгээ болих хэрэгтэй шүү дээ. 

Эцэст нь хэлэхэд энд өнөөдөр хэлэлцүүлэг дээр боловсролын салбарын асуудал огт яригдсангүй. Боловсролын салбар дээр ярих зүйл бас олон байгаа. Дараагийн хэлэлцүүлэг дээр ч юм уу, дараагийн хурал дээр би боловсролын салбарын асуудлыг ярих ёстой гэж бодож байгаа. Өнөөдөр цэцэрлэгүүдийн хангамж ямар байна, Ерөнхий боловсролын сургуулиудын ахуй хангамж, нөхцөлүүд ямар байна, наад зах нь тэр үдийн цай хөтөлбөрийн хэрэгжилт ямар байна. Яриад байвал олон юм бий. 

Тийм учраас өнөөдөр би Байнгын хорооноос энэ саяын яригдаж байгаа асуудлууд дээр ажлын хэсэг гаргаж, энэ асуудлуудыг шалгаж, нэгдсэн дүгнэлт гаргаж дараагийн хуралдаанаар оруулж хэлэлцүүлэх нь зүйтэй гэсэн ийм л саналтай байна.

Д.Арвин: -Баярлалаа. Тэгэхээр би нэг ганц санал хэлчихье. Тэгэхээр Эрдэнээ гишүүн, ер нь гишүүд бүгдээрээ санал нэгтэй байна л даа. Бид нарын энэ нийгмийн салбарын чиглэлээр авсан арга хэмжээтэй холбогдсон хуулиуд хэрэгжихгүй байна гэдэг дээр үнэхээр одоо манай гүйцэтгэх засаглал энэ талд хойрго ажиллаж байна гэдэг нь ойлгомжтой. Гэхдээ одоо бас нэг асуудал байна. Яагаад вэ гэвэл бид нар өнөөдөр хөдөлмөрийн асуудал дээр ерөөсөө энэ хөдөлмөр эрхлэх энэ тогтолцоог бид нар бас эргэж харах ёстой байнаа. Яагаад вэ гэвэл манай энэ хөдөлмөр эрхлэлтийг дэмжих сан энэ байгууллага маань ерөөсөө Нийгмийн хамгаалал, хөдөлмөрийн яамандаа ганцхан мэргэжилтэн ажиллаж байна шүү дээ. 

Бид нар хуучин, одоо нийгмийн хамгааллынхаа тэр агентлагийн дор ганц одоо нийгмийн хөдөлмөр эрхлэлтийг дэмжих сан нэг ажилтантай байна гэдэг, тэгээд бүхэл бүтэн Оюу толгойгоос ажилтан авах, ажлын байр энэ бүх юмыг чинь хөөцөлдөх хөдөлмөр эрхлэх тийм бүхэл бүтэн одоо алба, газар, магадгүй Нийгмийн хамгаалал, хөдөлмөрийн яам өөрөө эргээд бараг нийгмийн хамгаалал биш хөдөлмөрийн яам руугаа орж байж бид энэ юмыг хөөцөлдөхгүй бол бид сайхан санал гаргаад тавьчихна, буцаад тэрийг хөөцөлдөж хэрэгжүүлэх хүн нь Нийгмийн хамгаалал, хөдөлмөрийн яамандаа байхгүй болчихоод байна шүү дээ. Ганцхан хүн 1-2 хүний мэргэжилтэн ажиллаад байгаа юм чинь энэ ажил яаж явах юм бэ. 

Тэгэхээр энэнтэй холбогдуулаад Байнгын хорооноос одоо бид нар ойрын хугацаанд Монгол Улсын Ерөнхий сайдад бас тулгамдсан асуудлууд энэ хөдөлмөрийн хэмжээний агентлагууд, Нийгмийн хамгаалал, хөдөлмөрийн яаманд эсвэл агентлаг байгуулах юм уу, эсвэл одоо хөдөлмөр эрхлэлтийгээ дэмжих сангаа тусад нь нэлээн том тийм эрх бүхий ажлын алба байж байж энэ Оюу толгой, энэ яамдуудтай бид нарын хийсэн хуулийн дагуу одоо ажлын байруудаа ядаж хөөцөлдмөөр байна шүү дээ. Тэгээд энийг нь одоо яаралтай биелүүлэхгүйгээр бид ингээд өнөөдөр дандаа л ажилгүйдэл, хөдөлмөр эрхлэлт яриад байдаг, цаана нь ажиллах хүн нь яамандаа байхгүй. Тэгээд эцсийн эцэст бид нар нийгмийн хамгаалал бол мэдээж улсын төсөв, тэтгэвэр тэтгэмжийн хуулиараа л өгнө шүү дээ. Энд энэ олон ажилтнууд байснаас бараг Хөдөлмөрийнхөө яамны манайх зонхилох ийм байр суурийн хэмжээнд хүртэл тавих асуудлыг Байнгын хороон дээрээ дараа Эрдэнээ гишүүний хэлдгээр хэлэлцэх ажлын хэсэг гаргаад, шалгасныхаа үндсэн дээр энэ асуудлыг бас гаргаж тавьж, яаралтай шийдвэрлэе гэсэн бас ийм саналтай байна.

Ингээд гишүүд саналаа хэлж дууслаа. 

Төсвийн гүйцэтгэлийг хэлэлцсэн тухай манай Байнгын хорооноос санал, дүгнэлт гарах юм байна. Энэ санал, дүгнэлтийг бид та бүхний хэлсний дагуу санал дүгнэлтээ гаргаад, санал, дүгнэлтийг Төсвийн зарлагын дэд хороонд хүргүүлэх юм байна. 

Ингээд хуралдаанаар хэлэлцэх асуудал дууссан тул хуралдаан хаасныг мэдэгдье. Баярлалаа гишүүдэд.

Хуралдаан 12 цаг 10 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
Д.Энэбиш

